
ᐱᒋᐊᕐᓂᖓ 

 

ᔫᓂ 14, 2018-ᖑᑎᓪᓗᒍ, ᑖᒃᑯᐊ 2016-2017 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ 

ᑲᑎᒪᔨᖏᑕ ᓄᓇᕗᒥ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᒥᓂᔅᑕᖓᓐᓄᑦ ᒪᓕᒐᓕᕆᓂᕐᒧᑦ. 

 

ᑲᑎᒪᔨᕋᓛᑦ ᓇᐅᑦᑎᖅᓱᐊᖃᖅᑐᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᑮᓇᐅᔭᖅᑐᕈᑎᕕᓂᖏᓐᓄᑦ ᓈᓚᖕᓂᖃᕐᖢᑎᒃ 

ᑲᑎᒪᐅᑎᖃᓚᐅᕐᒪᑕ ᐅᓂᒃᑳᓕᐊᓂᒃ ᐊᒃᑑᕙ 1-2, 2018-ᖑᑎᓪᓗᒍ.  ᑲᑎᒪᔨᕋᓛᑦ ᓇᓚᖕᓂᖃᕐᖢᑎᒃ ᑲᑎᒪᓚᐅᖅᑐᑦ 

ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᐊᓂ ᐊᒻᒪᓗ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓚᐅᖅᑐᑦ ᓄᓇᕗᓕᒫᒥ.  ᑲᑎᒪᓂᐅᔪᖅ 

ᒪᑐᐃᖓᓚᐅᖅᑐᖅ ᑭᓇᒃᑯᑐᐃᓐᓇᕐᓄᑦ ᐊᒻᒪᓗ ᑐᓴᒐᒃᓴᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᑦ ᓈᓚᒋᐊᖅᓯᒪᓚᐅᖅᑐᑦ 

ᒪᓕᒐᓕᐅᕐᕕᐅᑉ ᐳᓛᕕᖓᓂ.  ᑲᑎᒪᔾᔪᑎᕕᓂᖏᑦ ᑲᑎᒪᔨᕋᓛᑦ ᐱᔭᐅᔪᓐᓇᖅᑐᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᓐᓂᑦ. 

 

ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᑐᑦ ᖁᔭᓕᑦᑎᐊᕐᓂᖏᓐᓂᒃ ᐃᒃᓯᕙᐅᑕᖓᓐᓄᑦ ᑲᑎᒪᔨᖏᑕ ᒪᓕᒐᓕᕆᓂᕐᒧᑦ 

ᐱᓕᕆᐊᖃᕐᓂᕐᒧᑦ ᑲᑎᒪᔨᖏᓐᓄᑦ ᐊᒻᒪᓗ ᑲᑎᒪᔨᐅᖃᑎᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᐅᔪᓄᑦ 

ᐊᐱᖅᓱᖅᑕᐅᖃᑦᑕᓚᐅᖅᑐᓄᑦ ᑲᑎᒪᑎᓪᓗᒋᑦ. 

ᐅᔾᔨᕆᔭᐅᔪᑦ ᐊᒻᒪᓗ ᐊᑐᓕᖁᔭᓕᐊᑦ 

 

 

ᐱᔾᔪᑎ:  ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓕᐅᕐᓂᕐᒧᑦ ᐊᒻᒪᓗ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓕᐅᕐᓂᕐᒧᑦ ᒪᓕᒐᖏᑦ 

 

ᐃᓚᖓᓂ ᑎᑎᕋᖅᓯᒪᓂᖓ 9 ᒪᓕᒐᕐᓄᑦ ᐱᔨᑦᓯᕈᑎᖃᕐᓂᕐᒧᑦ ᐱᖁᔭᕐᔪᐊᖓ ᐃᒪᓐᓇᐃᓕᖓᔪᖅ: 

 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ ᑲᑎᒪᔨᑦ 

9. (1) ᑲᑎᒪᔨᑦ ᑎᑎᕋᕆᐊᖃᖅᐳᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓂᒃ ᐊᒻᒪᓗ ᑐᓂᔭᐅᖃᑦᑕᕐᓗᑎᒃ ᒥᓂᔅᑕᒧᑦ 

ᒪᓕᒡᓗᒍ ᐃᓚᖓ IX ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ. 

 

ᒪᓕᒐᓕᐅᖅᑏᑦ ᑲᑎᒪᔨᖏᑦ 

(2) ᐃᓘᓐᓇᖏᑦ ᐅᓂᒃᑳᓕᐊᑦ ᑐᓂᔭᐅᔪᑦ ᐊᑐᖅᑕᐅᓪᓗᓂ ᐃᓚᖓᑕ ᑎᑎᕋᖅᓯᒪᓂᖓ (1) 

ᑐᓂᔭᐅᖃᑦᑕᕆᐊᖃᖅᐳᑦ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᐱᔪᓐᓇᖅᓯᑐᐊᕌᖓᑕ ᑐᓂᔭᐅᓚᐅᖅᑎᓪᓗᒍ 

ᒥᓂᔅᑕᒧᑦ. 

 

ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑕ 2016-2017-ᒧᐊᖓᔪᖅ ᓴᖅᑭᑕᐅᓚᐅᖏᒻᒪᑦ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ 

ᑭᓯᐊᓂ ᔫᓂ 14, 2018-ᖑᓕᖅᑎᓪᓗᒍ, ᑕᖅᑮᑦ 15-ᑲᓴᐃᑦ ᐊᓂᒍᓚᐅᖅᑎᓪᓗᒍ ᐊᕐᕌᒍᑉ ᑮᓇᐅᔭᓕᕆᓐᓇᐅᑉ ᐃᓱᐊ 

2016-2017. ᑎᑭᓪᓗᒍ ᓄᕕᐱᕆ 1, 2018, ᑲᑎᒪᔨᑦ ᐊᕐᕌᒍᐊᓄᑦ 2017-2018 

ᑐᕌᖓᔪᑦ ᐅᓂᒃᑳᓕᐊᑦ ᐊᕐᕌᒍᑕᒫᖅᓯᐅᑎᑦ ᓱᓕ ᓴᖅᑭᑕᐅᓚᐅᖏᑦᑐᑦ ᒪᓕᒐᓕᐅᕐᕕᖕᒥ. 

 

ᐅᓪᓗᐊᓂ ᔫᓂ 14, 2018, ᐊᕐᕌᒍᑕᒫᓐ ᒥᓂᔅᑕᐅᑉ ᑎᑎᖅᑲᖏᑦ ᓂᕆᐅᒋᔭᖃᕐᓂᕐᒧᑦ ᑐᕌᒐᔪᑦ ᐃᒃᓯᕙᐅᑕᖏᓐᓄᑦ 

ᑲᑎᒪᔨᐅᔪᑦ ᐊᒻᒪ/ᐅᕝᕙᓘᓐᓃᑦ ᑲᑎᒪᔨᖁᑎᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᖏᑕ ᐱᓕᕆᕕᖏᓐᓄᑦ ᑐᕌᖅᑐᑦ 

ᐊᒻᒪᓗ ᓄᓇᕗᑦ ᑯᐊᐳᕇᓴᖁᑎᖏᓐᓄᑦ (ᓄᓇᕗᑦ ᓯᓚᑦᑐᓴᕐᕕᒃ, ᓄᓇᕗᒥ ᐱᔅᓇᔅᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ, 

ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ, ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᐊᒻᒪᓗ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ) ᑐᕌᒐᔪᑦ 2018-2019 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᑐᕌᖓᔪᑦ 

ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ.  ᑎᑎᖅᑲᑦ ᓂᕆᐅᒋᔭᖃᕐᓂᕐᒧᑦ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖃᖅᑎᑦᑎᖃᑦᑕᖅᑐᑦ 

ᑮᓇᐅᔭᓕᕆᔾᔪᑎᖏᓐᓂᒃ ᐅᓂᒃᑳᓕᐅᖃᑦᑕᕐᓂᕐᒧᑦ ᒪᓕᒐᒃᓴᖏᓐᓂᒃ ᐅᓄᑲᓪᓚᒃᑐᓄᑦ ᑐᕌᖓᔪᓄᑦ. 

 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ ᐊᕐᕌᒍᑕᒫᓐ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐱᖃᓯᐅᔾᔨᖃᑦᑕᖅᑑᒐᓗᐊᑦ 

ᓯᕗᓪᓕᐅᑎᔭᐅᓯᒪᔪᓂᒃ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᓐᓄᑦ, ᑲᑎᒪᔨᑦ ᓇᖕᒥᓂᖅ ᐃᒻᒥᒃᑰᕐᓗᑎᒃ ᑭᓯᕐᖔᕐᓗᑎᒃ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᓕᐅᖅᑲᑦᑕᕐᕙᓗᖏᑦᑐᑦ ᓴᖅᑭᑕᐅᔪᒃᓴᓂᒃ ᒪᓕᒐᓕᐅᕐᕕᖕᒥ. 

 

ᓄᓇᕗᑦ ᒐᕙᒪᒃᖏᑕ ᐊᖏᔫᑏᑦ ᑎᒥᖁᑎᒋᔭᖏᑕ ᐱᓕᕆᕕᖏᑦ ᐊᒻᒪᓗ ᓄᓇᕗᑦ ᑯᐊᐳᕇᓴᖁᖏᑦ (ᓄᓇᕗᑦ 

ᓯᓚᑦᑐᓴᕐᕕᒃ, ᓄᓇᕗᒥ ᐱᔅᓇᔅᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ, ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ, ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ) ᓴᓇᖃᑦᑕᖅᑐᑦ ᐃᒻᒥᒃᑰᑦ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐅᖃᑦᑕᖅᑐᑦ ᑳᓐᑐᕌᒃᑕᖏᓐᓄᑦ, ᓂᐅᕕᖅᑕᖏᓐᓄᑦ ᐊᒻᒪᓗ ᐊᑐᖅᑐᐊᖅᑕᖏᓐᓄᑦ, 

ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᑕᐃᒪᐃᓕᐅᖅᐸᖏᑦᑐᑦ. 

 

ᑲᑎᒪᔨᕋᓛᑦ ᖁᔭᓕᑦᑎᐊᖅᑐᑦ ᐊᒻᒪ ᐃᓕᓴᖅᓯᓪᓗᑎᒃ ᐱᑕᖃᕆᐊᖃᕐᓂᖏᓐᓂᒃ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ 

ᑲᑎᒪᔨᖏᑦ ᐃᒻᒥᒃᑰᕐᓗᑎᒃ ᐊᐅᓚᑦᑕᕆᐊᖃᕐᓂᖏᓐᓂᒃ ᐊᒻᒪᓗ ᐊᒃᑐᐊᓂᖃᖏᑦᑐᑦ ᒐᕙᒪᒃᑯᓐᓄᑦ, 

ᑕᐃᒪᐃᒃᑲᓗᐊᖅᑎᓪᓗᒍ, ᐃᖅᑲᐅᒪᔭᕆᐊᖃᖅᑐᑦ ᑲᑎᒪᔨᑦ ᐊᕐᕌᒍᑕᒫᓐ ᑐᓂᔭᐅᖃᑦᑕᕐᒪᑕ ᐅᓄᑲᓪᓚᒃᑐᓂᒃ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᑦ ᐊᒻᒪᓗ ᑎᑎᕋᖃᑦᑕᕆᐊᖃᖅᑐᑦ ᑮᓇᐅᔭᓂᒃ ᐊᑐᖅᐸᓪᓕᐊᔭᖏᓐᓂᒃ. 

ᑲᑎᒪᔨᕋᓛ ᐊᑐᓕᖁᔭᓕᐊᖓ ᓈᓴᐅᑎᓕᒃ #1: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᑖᒃᑯᓄᖓ ᐅᓂᒃᑳᓕᐊᓄᑦ 

ᓇᓗᓇᐃᖅᓯᓯᒪᑦᑎᐊᖅᑐᑦ, ᐃᓗᓕᑯᓘᔭᖃᐅᕐᖢᑎᒃ, ᖃᓄᐃᒻᒪᑦ ᑭᖑᕙᓚᐅᕐᒪᖔᑕ ᓴᖅᑭᑕᐅᓂᖏᑦ 2016-2017-ᒧᑦ 

ᑐᕌᒐᔪᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑕ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒥᓂᔅᑕ ᒪᓕᒐᓕᕆᓂᕐᒧᑦ ᐱᒋᐊᖁᓕᕐᖢᒍ ᑐᓂᓯᖃᑦᑕᕐᓂᕐᒥᒃ ᐊᕐᕌᒍᑕᒫᓐ 

ᑎᑎᕋᖃᑦᑕᕐᓗᓂ ᓂᕆᐅᒋᔭᖏᓐᓂᒃ ᑐᕌᖓᔪᖤᒃ ᐃᒃᓯᕙᐅᑕᖓᓐᓄᑦ ᑲᑎᒪᔨᐅᔪᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ 

ᑲᑎᒪᔨᖏᑕ ᑖᒃᑯᐊ ᒪᓕᒃᓯᒪᓗᑎᒃ ᐅᓪᓗᒥᐅᔪᖅ ᑐᓂᔭᐅᖃᑦᑕᖅᑐᑦ ᑲᑎᒪᔨᑦ ᐃᒃᓯᕙᐅᑕᖏᓐᓄᑦ ᐊᒻᒪ/ᐅᕝᕙᓘᓐᓃᑦ 

ᑲᑎᒪᔨᖏᓐᓄᑦ ᓄᓇᕗᒥ ᓯᓚᑦᑐᓴᕐᕕᖕᒥ, ᓄᓇᕗᑦ ᐱᔅᓇᔅᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ, ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ 

ᑯᐸᕇᓴᓐ, ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᐱᒋᐊᖁᓪᓗᒋᑦ ᑎᑎᕋᖃᑦᑕᕐᓗᑎᒃ 

ᐊᕐᕌᒎᑕᒫᓐ, ᐃᒻᒥᒃᑰᕐᓗᑎᒃ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ ᑐᓂᔭᐅᖃᑦᑕᕐᓗᑎᒃ ᒥᓂᔅᑕᒧᑦ ᑲᒪᔪᒧᑦ 

ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᓐᓄᑦ ᐊᒻᒪᓗ ᑭᖑᕐᖓᒍᑦ ᓴᖅᑭᑕᐅᖃᑦᑕᕐᓗᑎᒃ ᒪᓕᒐᓕᐅᕐᕕᖕᒥ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᐱᒋᐊᖁᓕᕐᖢᒋᑦ ᑎᑎᕋᖃᑦᑕᕐᓂᕐᒥᒃ 

ᐊᕐᕌᒍᑕᒫᓐ, ᐃᒻᒥᒃᑰᕐᓗᑎᒃ ᐅᓂᒃᑳᓕᐅᖃᑦᑕᕐᓗᑎᒃ ᑳᓐᑐᕌᒃᑕᖏᓐᓄᑦ, ᓂᐅᕕᖅᑕᖏᓐᓄᑦ ᐊᒻᒪᓗ ᐊᑐᖅᑐᐊᖅᑕᖏᓐᓄᑦ 

ᑐᓂᔭᐅᕙᒡᓗᑎᒃ ᒥᓂᔅᑕᖓᓐᓄᑦ ᒪᓕᒐᕐᓂᒃ ᐱᓕᕆᕝᕕᑦ ᑲᑎᒪᔨᖏᓐᓄᑦ ᑲᒪᔪᒧᑦ ᐊᒻᒪᓗ ᑭᖑᕐᖓᒍᑦ 

ᓴᖅᑭᑕᐅᖃᑦᑕᕐᓗᑎᒃ ᒪᓕᒐᓕᐅᕐᕕᖕᒥ. ᐅᕝᕙᓘᓐᓃᑦ ᐱᖃᓯᐅᑎᓗᒋᑦ ᐃᓗᐃᑦᑑᓈᖅᓯᒪᔪᑦ ᑐᓴᖓᒃᓴᑦ ᑖᒃᑯᓄᖓ 

ᐱᓕᕆᐊᓄᑦ ᑐᕌᖓᔪᑦ ᐃᓗᐊᓃᑦᑐᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓂ ᐱᔭᐅᔭᕆᐊᖃᖅᑐᑦ ᐊᑖᒍᑦ ᐃᓚᖓᓂ 9-ᒥ 

ᒪᓕᒐᓕᕆᓂᕐᒧᑦ ᐱᔨᑦᓯᕐᓂᕐᒧᑦ ᐱᖁᔭᖓᓂ.  ᑖᒃᑯᐊ ᐅᓂᒃᑳᓕᐊᑦ ᒪᓕᒃᓯᓯᒪᓗᑎᒃ ᒫᓐᓇᐅᔪᖅ ᑎᑎᕋᖅᑕᐅᖃᑦᑕᖅᑐᓂᒃ 

ᓄᓇᕗᒥ ᓯᓚᑦᑐᓴᕕᖕᒧᒃ, ᓄᓇᕗᒥ ᐱᔅᓇᔅᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᖓᓐᓄᑦ, ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ 

ᑯᐊᐳᕇᓴᖏᓐᓄᑦ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᓐᓄᑦ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖏᓐᓄᑦ. 

ᐱᔾᔪᑎ:  ᑮᓇᐅᔭᑦ ᐊᑐᕈᒫᖅᑐᑦ ᐊᒻᒪᓗ ᐱᓕᕆᐊᒃᓴᖏᓐᓄᑦ ᑐᒃᓯᕋᐅᑏᑦ 

 

ᐊᕐᕌᒍᐊᓄᑦ 2018-2019 ᐊᐅᓚᔾᔪᑎᓄᑦ ᐊᑐᕈᒫᖅᑐᖁᑎᖏᑦ ᐱᓕᕆᕝᕕᖓᑦᑕ ᒪᓕᒐᓕᕆᔨᒃᑯᑦ ᐊᖏᖅᑕᐅᓚᐅᖅᑐᑦ 

ᒪᓕᒐᓕᐅᕐᕕᖕᒥ ᐅᐱᕐᖔᒃᑯᑦ ᑲᑎᒪᕐᔪᐊᖅᑎᓪᓗᒋᑦ 2018-ᒥ.  ᐊᕐᕌᒍᐊᓄᑦ 2018-2019 ᐊᐅᓚᔾᔪᑎᓄᒃ ᐊᑐᕈᒫᖅᑐᑦ 

ᐱᖃᓯᐅᔾᔨᓯᒪᓚᐅᖅᑐᑦ $11,818,000-ᓂᒃ ᑐᓂᔭᐅᓪᓗᑎᒃ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ 

ᑲᑎᒪᔨᖏᑦ  

 

ᑖᒃᑯᐊ 2016-2017 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑕ ᐃᒪᓐᓇ 

ᐅᖃᖅᓯᒪᕗᑦ: 

 

“ᑲᑎᒪᔨᑦ ᑐᓂᓯᓚᐅᖅᑐᑦ ᓄᑖᓂᒃ ᐱᓕᕆᐊᒃᓴᖏᓐᓄᑦ ᑐᒃᓯᕋᐅᑎᖏᓐᓂᒃ ᐱᓕᕆᖃᑎᒋᓪᓗᐊᑕᖅᑕᖏᓐᓄᑦ, 

ᓄᓇᕗᑦ ᒐᕙᒪᒃᑯᖏᓐᓄᑦ, ᖄᒃᑲᓐᓂᐊᒍᑦ ᑮᓇᐅᔭᓂᒃ ᐱᔪᒪᓪᓗᑎᒃ ᐊᑐᓕᖅᑎᑕᐅᓂᐊᕐᒪᑕ 

ᐅᐸᓗᖓᐃᔭᐅᑎᖏᓐᓄᑦ ᐸᕐᓇᐅᑎᖏᑦ, ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᑦ, 

ᓯᕗᒧᐊᑦᑐᐊᕐᓂᕐᒧᑦ ᐸᕐᓇᐅᑎᖏᑦ ᐊᒻᒪᓗ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᖏᓐᓄᑦ.  ᑖᒃᑯᐊ 

ᐸᕐᓇᐅᑎᐅᔪᑦ ᐊᑑᑎᖃᒻᒪᕆᒃᑐᑦ ᓇᓗᓇᐃᖅᓯᔾᔪᑕᐅᓂᐊᕐᓗᑎᒃ ᐱᐅᓯᒋᐊᕐᕕᒃᓴᖓᓐᓄᑦ ᐊᐅᓚᑦᑎᐊᖁᓪᓗᒋᑦ 

ᐊᒻᒪᓗ ᐱᔨᑦᓯᑦᑎᐊᖁᓪᓗᒋᑦ ᑭᓯᐊᓂᓕ ᑮᓇᐅᔭᓂᒃ ᐊᑐᕆᐊᖃᕐᒪᑕ ᐊᑐᓕᖅᑎᑦᑕᐅᒐᓱᐊᖅᑎᓪᓗᒋᑦ ᑕᒪᒃᑯᐊ. 

ᐱᖃᑖᑦᑕᐅᖅ ᓇᓗᓇᐃᖅᑕᐅᓚᐅᖅᑐᖅ ᐱᐅᓯᒋᐊᖅᑎᑕᐅᔭᕆᐊᖃᕐᓂᖓ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑎᓄᑦ 

ᐱᓕᕆᔾᔪᑎᑦ ᐃᓕᓐᓂᐊᖅᑎᑕᐅᓗᑎᒃ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑎᐅᔪᑦ ᐱᓕᒻᒪᒃᓴᖅᑕᐅᓂᖏᑦ 

ᐃᑲᔪᖅᑕᐅᓗᑎᒃ, ᐊᑐᓂ ᐃᓄᐃᑦ, ᐊᒡᒍᖅᑐᖅᓯᒪᓂᒃᑯᑦ ᐊᒻᒪᓗ ᓄᓇᕗᑦ ᐃᓗᐊᓂ.  ᑲᑎᒪᔨᑦ ᐃᓕᓴᖅᓯᔪᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ ᐅᓪᓗᕐᒥ ᐃᖅᑲᓇᐃᔭᐃᓐᓇᕐᓂᐊᖅᑐᒥᒃ, ᐅᐸᒍᑎᔪᓐᓇᖁᓪᓗᒋᑦ 

ᒪᓕᒐᓕᕆᓂᕐᒧᑦ ᑐᑭᒧᐊᒃᑎᑦᓯᔪᒧᑦ, ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑎᑦ ᑕᐃᒪᐃᑦᑐᒥᒃ ᐃᑲᔪᖅᓯᖅᑕᐅᓗᑎᒃ 

ᑭᓯᐊᓂᓕ ᐃᖅᑲᓇᐃᔭᖃᑎᖃᓯᓐᓇᕐᓗᑎᒃ ᒪᓕᒐᓕᕆᓂᕐᒧᑦ ᐱᓕᕆᑕᐅᔪᓂᒃ ᐱᓪᓗᒍ ᐱᐅᓯᒋᖅᑕᐅᖁᓪᓗᒍ 

ᐱᓕᕆᖃᑎᒌᖕᓂᖏᑦ ᐃᖅᑲᖅᑐᐃᔨᕋᓛᑦ ᓄᓇᓕᖕᓂ, ᐃᓚᒌᑦ ᐋᓐᓂᖅᓯᕆᖃᑦᑕᐅᑎᔭᕆᐊᖃᖏᓐᓂᖏᓐᓄᑦ 

ᑎᓕᓯᔾᔪᑎᑎᒍᑦ ᐊᒻᒪᓗ ᑕᖅᑲᒃᑯᐊ ᒪᓕᒐᐃᑦ ᖃᓄᐃᑦᑑᓂᖏᓐᓂᒃ ᐃᓕᓐᓂᐊᖅᑎᑕᐅᓗᑎᒃ.” 

 

ᐱᓕᕆᕕᖓᑦ ᒪᓕᒐᓕᕆᔨᒃᑯᑦ ᐅᓪᓗᒥᐅᔪᖅ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ ᒪᓕᒐᓕᕆᓂᕐᒧᑦ 

ᐱᓕᕆᕝᕕᑦ ᑲᑎᒪᔨᖏᑕ ᐊᑐᕈᒫᖅᑕᖏᑦ ᓇᓕᖅᑯᑦᑕᖅᑕᐅᓯᒪᔪᕗᑦ ᓱᕐᕋᒃᓯᒪᖏᑦᑐᑦ ᐊᒡᒋᖅᑐᒧᑦ 2019-2020 ᐊᒻᒪᓗ 

2020-2021 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ. 

 

ᑎᑎᖅᑲᑎᒍᑦ ᒪᑐᐃᕈᑎᖏᓐᓂ ᑲᑎᒪᔨᕋᓛᓄᑦ, ᐃᒃᓯᕙᐅᑕᖓᑦ ᑲᑎᒪᔨᖏᑕ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᐃᒪᓐᓇ 

ᐅᖃᓚᐅᖅᑐᖅ: 

 

“ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᓱᓕ ᑮᓇᐅᔭᖅᑖᖅᑎᑕᐅᖃᑦᑕᖅᐳᑦ ᐊᒥᒐᖅᑐᓂᒃ ᐊᒻᒪ 

ᐱᔨᑦᓯᕈᑎᖏᑦ ᓇᑲᑎᖅᑕᐅᑐᐃᓐᓇᕆᐊᖃᖅᑐᑦ ᓯᕗᓂᒃᓴᑦᑎᓐᓂ ᐊᑭᓕᒃᓴᓂᖁᓇᒋᑦ.   ᐱᓕᕆᐊᒃᓴᖏᓐᓄᑦ 

ᑐᒃᓯᕋᐅᑎᖏᑦ ᐃᔨᒋᓂᖅᓴᐅᓚᐅᖅᑐᑦ ᐅᓄᖅᓯᕙᓪᓕᐊᔪᓄᑦ ᐱᔾᔪᑎᖃᖅᑐᑦ, ᐅᓄᖅᓯᖅᕙᓪᓕᐊᖕᒪᑕ 

ᐃᖅᑲᖅᑐᐃᕕᑦ ᐃᖅᑲᖅᑐᐃᖃᑦᑕᕆᐊᖃᕐᓂᖏᑦ ᐱᓇᓱᐊᕈᓯᐅᔪᑦ, ᐅᓄᖅᓯᕙᓪᓕᐊᓪᓗᑎᒃ ᑐᒃᓯᕋᐅᑎᓕᐅᖅᑐᑦ 

ᒪᓕᒐᓕᕆᕐᓂᐊᖅᑎᖃᕐᓂᕐᒧᑦ ᐃᑲᔪᖅᑕᐅᔪᒪᔪᑦ, ᐅᓄᖅᓯᕙᓪᓕᐊᓪᓗᑎᒃ ᖃᖓᑦᑕᐅᑎᓄᑦ ᐊᒻᒪᓗ 

ᐊᐅᓚᔾᔪᑎᓄᑦ ᐊᑭᖏᑦ ᐱᖃᓯᐅᑎᓪᓗᒋᑦ ᐊᕐᕌᒍᑕᒫᓐ ᐊᑭᑦᑐᕆᐊᕈᑕᐅᕙᒃᑐᑦ, ᓄᒃᑎᖅᑕᐅᑎᓪᓗᒋᑦ ᐊᓪᓚᕕᖕᒥ 

ᐱᓕᕆᐊᒃᓴᑦ ᒪᓕᒐᕐᓂᐊᖅᑎᓂᑦ ᒪᓕᒐᕐᓂᐊᖅᑎᓄᑦ ᑲᒪᔪᓄᑦ ᐱᖓᓱᓂ ᐊᒡᒍᖅᑐᖅᓯᖅᒪᓂᕐᒥ ᒪᓕᒐᓕᕆᓂᕐᒧᑦ 

ᐱᓕᕆᕝᕕᑦ ᑲᑎᒪᔨᖏᓐᓄᑦ ᓱᕐᕌᔪᓐᓃᖁᓪᓗᒍ ᑲᒪᒋᔭᐅᓂᖏᑦ ᐊᒻᒪᓗ ᐱᐅᓯᒋᐊᖅᑎᑕᐅᖁᓪᓗᒍ 

ᐊᐅᓚᑦᑎᔨᐅᔪᓄᑦ ᐃᑲᔪᖅᑐᐃᔾᔪᑎᐅᔪᑦ ᐊᒡᒍᖅᑐᖅᓯᖅᒪᓂᕐᓂ, ᐊᑕᐅᑦᑎᒃᑯᓪᓗ ᓄᓇᑖᕈᑎᑦᑎᓐᓂ 

ᐱᓕᕆᐊᒃᓴᐅᔪᑦ ᐃᓗᐊᓃᑦᑐᑦ ᑎᑎᕋᖅᓯᒪᓂᖓᓂ 23-ᒥ ᐊᒻᒪᓗ ᑭᐅᔾᔪᑎᐅᔪᑦ ᐱᕐᔪᐊᖑᓂᖅᓴᓄᑦ 

ᐱᕋᔭᖕᓂᐅᔪᓄᑦ ᐊᒻᒪᓗ ᐱᔭᕐᓂᖏᖕᑦᑐᓄᑦ ᐃᖅᑲᖅᑐᐃᔾᔪᑎᓄᑦ, ᐅᓄᖅᓯᒋᐊᖅᓯᒪᖕᒪᑕ ᐃᖅᑲᖅᑐᐃᕕᒃᑯᑦ 

ᖃᐅᔨᓴᐃᖁᔨᔪᓄᑦ ᑐᒃᓯᕋᐅᑎᐅᔪᑦ, ᐊᒻᒪᓗ ᐅᓄᖅᓯᒋᐊᖅᓯᒪᖕᒪᑕ ᐱᔨᑦᓯᕈᑎᓄᑦ ᐃᓚᒌᓄᑦ ᐊᒻᒪᓗ 

ᑭᓇᒃᑯᑐᐃᓐᓇᕐᓄᑦ ᐱᖁᔭᖏᓐᓄᑦ.  ᑖᒃᑯᐊ ᑐᒃᓯᕋᐅᑎᐅᔪᑦ ᐱᖃᓯᐅᔾᔨᓯᒪᕗᑦ ᕿᒥᕐᕈᔭᐅᓂᖏᓐᓄᑦ 

ᐊᑭᖏᓐᓂᒃ ᓯᕗᒧᐊᒃᐸᓪᓕᐊᖁᓪᓗᒋ ᑭᖑᓪᓕᕐᒧᑦ ᐱᓕᕆᐊᒃᓴᐅᔪᓄᑦ ᐊᑐᓕᖅᑎᑕᐅᖁᓪᓗᒋᑦ ᒪᓕᒐᓕᕆᓂᕐᒧᑦ 

ᐱᓕᕆᕝᕕᑦ ᑲᑎᒪᔨᖏᑕ ᐅᐸᓗᖓᐃᔭᐅᑎᓄᑦ ᐸᕐᓇᐅᑎᖏᑦ, ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᖏᑦ, ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑎᑦᑎᓐᓄᑦ ᐱᓕᕆᔾᔪᑎᓄᑦ ᐱᐅᓯᒋᐊᕈᑎᒃᓴᓄᑦ ᐸᕐᓇᐅᑎᑦ, 

ᐊᒻᒪᓗ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑕ ᓯᕗᒧᐊᑦᑎᐊᕐᓂᕐᒧᑦ ᐸᕐᓇᐅᑎᖏᑦ, ᐱᖃᓯᐅᑎᓯᒪᓪᓗᑎᒃ 

ᓴᓇᖁᓪᓗᒋᑦ ᐊᐅᔭᒃᑯᑦ ᐊᒻᒪᓗ ᐃᓕᓐᓂᐊᖅᑐᑦ ᐃᖅᑲᓇᐃᔭᕐᕕᖃᖁᓪᓗᒋᑦ ᓄᓇᕗᒥ ᒪᓕᒐᕐᓂᐊᖅᑎᓐᖑᕐᓂᕐᒧᑦ 

ᐃᓕᓴᖅᑐᑦ, ᐊᒻᒪ ᒪᓕᒐᓕᕆᓂᕐᒧᑦ ᑐᑭᒧᐊᒃᑎᑦᓯᔨᑦ ᐃᖅᑲᓇᐃᔭᖅᑎᐅᑉ ᓂᖓ ᑐᑭᒧᐊᒃᑎᑦᓯᓗᓂ ᐊᒻᒪ 

ᐃᑲᔪᖅᑐᐃᓗᓂ ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑕᖅᑲᒃᑯᐊ ᒪᓕᒐᕐᓄᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᑎᓕᔭᐅᓯᒪᔾᔪᑎᖏᑦ ᐱᓕᕆᐊᒃᓴᖏᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ.”  

 

ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔨᕋᓛᑦ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖓᓂ ᑐᑭᓯᓕᓚᐅᖅᑐᑦ 

ᓇᓗᓇᐃᔭᖅᓯᒪᓐᖏᓗᐊᕐᓂᖏᑕ ᐱᔾᔪᑎᖏᑦ ᐊᒻᒪ ᒪᓕᒐᓕᕆᓂᕐᒧᑦ ᐱᓕᕆᕝᕕᒃ ᑲᑎᒪᔨᖏᑦ ᓄᓇᕗᒻᒥ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐊᒻᒪ/ᐅᕝᕙᓘᓐᓃᑦ ᐱᓕᕆᐊᕆᓂᐊᖅᑕᖏᑕ ᖃᓄᐃᓕᖓᓂᖏᑦ ᒪᓕᒐᓕᕆᔨᒃᑯᑦ 

ᐱᓕᕆᕕᐊᓄᑦ ᐊᒻᒪ/ᐅᕝᕙᓘᓐᓃᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᖏᓐᓄᑦ ᑐᓐᓂᖅᑯᑎᒋᔭᖏᑦ 

ᐊᖏᖅᑕᐅᓚᐅᖅᓯᒪᓐᖏᑦᑐᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᖓ ᓈᓴᐅᑎᓕᒃ #2: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᒡᒍᑎᖏᑦ ᑐᑭᓯᓇᖅᓯᑎᑦᑎᓗᑎᒃ, 

ᐃᓗᓕᑯᓘᔭᖃᐅᕐᓗᑎᒃ, ᖃᓄᐃᑦᑐᓂᒃ ᐱᕙᓪᓕᐊᔾᔪᓯᕐᓂᒃ ᐊᑐᖃᑦᑕᕐᒪᖔᖏᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᒃ ᑲᑎᒪᔨᖏᑦ 

ᓄᓇᕗᒻᒥ ᐊᑐᖃᑦᑕᕐᒪᖔᖏᑦ ᑲᒪᒋᔭᖃᖅᑎᓪᓗᒋᑦ 2016-2017 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓃᑦᑐᖅ ᒪᒃᐱᖅᑐᒐᖅ 

2−ᒥ ᑐᓐᓂᖅᑯᑕᐅᓚᐅᖅᑎᓪᓗᒋᑦ ᐊᒻᒪ ᐃᓱᒪᒃᓴᖅᓯᐅᕈᑕᐅᓚᐅᖅᑎᓪᓗᒋᑦ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ 

ᐊᒻᒪ/ᐅᕝᕙᓘᓐᓃᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᖏᓐᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᒡᒍᑎᖏᑦ ᑐᑭᓯᓇᖅᓯᑎᑦᑎᓗᑎᒃ, 

ᐃᓗᓕᑯᓘᔭᖃᐅᕐᓗᑎᒃ, ᖃᓄᐃᑦᑐᓂᒃ ᑎᓕᐅᕈᑎᓂᒃ ᐊᒻᒪ/ᐅᕝᕙᓘᓐᓃᑦ ᑐᑭᒧᐊᕈᑎᓂᒃ ᑐᓂᔭᐅᓚᐅᕐᒪᖔᖏᑦ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᑲᑎᒪᔨᖏᓐᓂᑦ ᑎᒥᐅᔪᓄᑦ ᓇᓗᓇᐃᔭᖅᑕᐅᓯᒪᔪᓂᒃ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᑉᔪᐊᑉ 

ᐅᐃᒍᖏᓐᓃᑦᑐᑦ A, ᐃᓚᓕᐅᓪᓗᒋᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᒃ ᑲᑎᒪᔨᖏᑦ ᓄᓇᕗᒻᒥ, ᐱᔾᔪᑕᐅᑎᓪᓗᒋᑦ 

ᐋᖅᑭᒃᓱᐃᓂᖅ ᑐᓂᓯᓂᕐᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᑐᒃᓯᕋᐅᑏᑦ, ᑐᒃᓯᕋᐅᑏᑦ ᐊᒻᒪ ᐱᓕᕆᐊᕆᓂᐊᖅᑕᖏᑕ 

ᐱᔾᔪᑎᖏᑦ. 

ᐱᔾᔪᑎ:  ᐅᖅᓱᖅᑑᕐᒥ ᑎᑎᕋᕐᕕᒃ 

 

ᒪᓕᒐᓕᕆᓂᕐᒧᑦ ᐱᓕᕆᕝᕕᒃ ᑲᑎᒪᔨᖏᑦ ᓄᓇᕗᒻᒥ 2016-2017 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᒪᐃᓕᖓᔪᑦ 

 

“ᑲᑎᒪᔩᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᖃᐅᔨᓴᐃᖏᓐᓇᖅᐳᑦ ᑐᑭᓯᓇᓱᐃᓐᓇᖅᐳᓪᓗ ᐅᖅᓱᖅᑑᑉ ᑎᑎᕋᕐᕕᐊᑕ 

ᐋᖅᑭᒃᓱᖅᓯᒪᓂᖓᓂᒃ ... ᓇᓗᓇᐃᔭᐃᓪᓗᑎᒃ ᓇᓕᐊᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐃᓂᖏᑦ 

ᐊᖏᖅᑕᐅᑦᑎᐊᖅᓯᒪᖕᒪᖔᖏᓐᓂᒃ ᐊᒻᒪ ᐋᖅᑭᒃᓯᑦᑎᐊᕋᓱᒃᖢᑎᒃ ᐃᖅᑲᓇᐃᔭᖅᑏᑦ ᑐᖏᓕᕇᒃᓱᖅᓯᒪᓂᖏᑦ 

ᓴᖅᑭᔮᖅᑎᑦᑎᖕᒪᖔᖏᑦ ᒐᕙᒪᒃᑯᓐᓄᑦ ᐊᖏᖅᑕᐅᓚᐅᕐᓂᖏᑦ ᐊᒻᒪ ᐊᐅᓚᑕᐅᓂᖏᑦᑎᒍᑦ ᐊᑐᖅᑕᐅᓂᖏᑦ.” 

 

ᑲᑎᒪᔨᕋᓛᑦ ᓵᖓᓐᓂ ᒪᑐᐃᖅᓯᔾᔪᑎᒥᓂᒃ ᐅᖃᐅᓯᖃᓕᕋᒥ, ᑲᑎᒪᔨᓄᑦ ᐃᒃᓯᕙᐅᑕᖅ ᐊᒻᒪ ᓄᓇᕗᑦ ᒐᕙᒪᒃᑯᑦ ᐅᑯᓄᖓ 

ᐅᓂᒃᑳᓄᑦ ᑭᒡᒍᑎᖏᑦ ᑐᑭᓯᓇᖅᓯᑎᑦᑎᓗᑎᒃ, ᐃᓗᓕᑯᓘᔭᖃᐅᕐᓗᑎᒃ, ᐃᒪᐃᓕᓚᐅᖅᑐᑦ: 

 

“ᒪᓕᒐᓕᕆᓂᕐᒧᑦ ᐱᓕᕆᕝᕕᒃ ᑲᑎᒪᔨᖏᑦ ᓄᓇᕗᒻᒥ ᐊᒻᒪ ᓄᓇᕗᑦ ᒐᕙᒪᒃᑯᑦ (ᒪᓕᒐᓕᕆᔨᒃᑯᑦ ᐱᓕᕆᕝᕕᐊ) 

ᐊᒻᒪ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊ ᐃᖅᑲᓇᐃᔭᖃᑎᒌᒃᑑᒃ ᓇᓗᓇᐃᖅᓯᔪᓐᓇᕐᓂᐊᕋᒥᒃ ᖃᔅᓯᓪᓚᑦᑖᓂᒃ 

ᐃᖅᑲᓇᐃᔭᖅᑎᖃᕐᒪᖔᖏᑦ ᐅᖅᓱᖅᑑᑉ ᑎᑎᕋᕐᕕᐊᓂ, ᐃᓚᓕᐅᓪᓗᒍ ᓇᓕᐊᒃ ᐃᖅᑲᓇᐃᔮᑦ ᐃᓂᖏᑦ 

ᐊᖏᖅᑕᐅᓚᐅᕐᒪᖔᖏᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔾᔪᓯᖏᑎᒍᑦ, ᐃᓚᓕᐅᓪᓗᒋᑦ ᖃᓄᐃᑦᑐᓂᒃ 

ᐃᖅᑲᓇᐃᔭᖃᑦᑕᕐᓂᐊᕐᓂᖏᑦ ᐊᒻᒪ ᑮᓇᐅᔭᓕᖅᑕᐅᓯᒪᓂᖏᑦ.” 

 

ᑲᑎᒪᔨᕋᓛᑦ ᐅᔾᔨᕈᓱᒃᑲᓗᐊᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᑎᒥᖁᑎᖏᑦ ᐋᖅᑭᑦᑎᐊᖅᓯᒪᔭᕆᐊᖃᕐᓂᖏᓐᓂᒃ 

ᐃᖅᑲᓇᐃᔮᑦ ᑐᖏᓕᕇᒃᓱᖅᓯᒪᓂᖏᑦ, ᐃᓱᒪᒋᔭᖃᖃᓯᐅᔾᔨᔭᕆᐊᓖᑦ ᓇᓕᐊᑐᐃᓐᓇᖅ ᑎᒥᐅᔫᑉ ᐋᖅᑭᒃᓯᒪᓂᖓ 

ᐊᓯᔾᔨᖅᑕᐅᒃᐸᑦ ᓯᐊᒻᒪᒃᑎᕐᕕᐅᓯᒪᔪᒥ ᓄᓇᓕᖕᒥ, ᐃᖅᑲᓇᐃᔮᓂᒃ ᔭᒐᐃᑎᑦᑎᔭᕆᐊᖃᓐᖏᓚᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ #3: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᐅᒍᑎᒃ ᓇᓗᓇᐃᔭᑦᑎᐊᖅᓯᒪᓗᑎᒃ 

ᐅᓂᒃᑲᐅᓯᖃᖁᓪᓗᒋᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᓄᓇᕗᒻᒥ ᐅᖅᓱᖅᑑᒥ ᑎᑎᕋᕐᕕᐅᑉ ᕿᒥᕐᕈᔭᐅᓂᖓ 

ᖃᓄᐃᓕᖓᓕᕐᒪᖔᖓᓂᒃ. 

ᐱᔾᔪᑎ ᖁᕝᕙᓯᖕᓂᖅᓴᓃᑦᑐᑦ ᐃᖅᑲᓇᐃᔭᖅᑏᑦ ᐱᖁᔭᖅᑎᒍᑦ ᑎᒥᓐᖑᖅᑎᑕᐅᓯᒪᔪᓂ ᐊᒻᒪ ᓄᓇᕗᒻᒥ 

ᑯᐊᐳᕇᓴᖏᓐᓂ ᓄᓇᕗᒻᒥᐅᑕᐅᔭᕆᐊᖃᕐᓂᖏᑦ 

 

ᑲᑎᒪᔩᑦ ᑲᑎᒪᔨᕋᓛᓄᑦ ᐅᓂᒃᑳᖅᑎᓪᓗᒋᑦ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ, ᑐᑭᓯᓕᓚᐅᖅᑐᒍᑦ ᒪᓕᒐᓕᕆᓂᕐᒧᑦ 

ᐱᓕᕆᕝᕕᒃ ᑲᑎᒪᔨᖏᑦ ᓄᓇᕗᒻᒥ ᐊᓪᓚᕕᖕᒥ ᐊᖓᔪᖅᑳᖓᑦ ᓂᐅ ᐳᕋᓐᓱᕕᒃᒥᐅᑕᐅᓂᖓᓂᒃ ᐊᒻᒪ ᒪᓕᒐᓕᕆᓂᕐᒧᑦ 

ᐱᓕᕆᕝᕕᑦ ᑲᑎᒪᔨᖏᑦ ᓄᓇᕗᒻᒥ ᒫᓐᓇ ᑮᓇᐅᔭᓕᕆᔨᖓᑦ ᒫᓂᑑᐸᒥᐅᑕᐅᓂᖓᓂᒃ. 

 

ᑲᑎᒪᔨᕋᓛᑦ ᓴᓐᖏᓈᖅᓯᓪᓗᑎᒃ ᐊᑭᕋᖅᑐᕐᓂᕐᒥᓂᒃ ᓇᓗᓇᐃᖅᓯᓚᐅᖅᑐᑦ, ᓄᓇᕗᑦ ᒐᕙᒪᒃᑯᑦ ᑎᒥᖁᑎᖏᓐᓂ 

ᖁᕝᕙᓯᖕᓂᖅᓴᓃᑦᑐᑦ ᐃᖅᑲᓇᐃᔭᖅᑏᑦ ᓄᓇᕗᒻᒥᐅᑕᐅᓐᖏᓐᓂᖏᓐᓂᒃ, ᐊᒻᒪ ᓇᓗᓇᐃᖅᓯᓪᓗᑎᒃ ᐃᖅᑲᓇᐃᔭᖅᑏᑦ 

ᐱᔨᑦᑎᕐᕕᖕᒥᑕ ᓄᓇᖓᓃᑦᑕᕆᐊᖃᕐᓂᕋᖅᑕᐅᓪᓗᑎᒃ. 

 

 

ᑲᑎᒪᔨᕋᓛᑦ ᐊᑐᓕᐅᔭᓕᐊᖓ ᓈᓴᐅᑎᓕᒃ #4: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ, ᐊᖅᑯᑎᒋᓗᒋᑦ ᑎᓕᐅᕈᑏᑦ ᑎᑎᕋᖅᑕᐅᖃᑦᑕᖅᑐᑦ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅᑎᒍᑦ ᐊᒻᒪ ᒥᓂᔅᑕᐃᑦ ᓂᕆᐅᒋᔭᕐᒥᑕ ᑎᑎᖅᑲᖏᑦᑎᒍᑦ, ᖁᕝᕙᓯᖕᓂᖅᓴᓃᑦᑐᑦ 

ᐃᖅᑲᓇᐃᔭᖅᑏᑦ ᒪᓕᒐᖅᑎᒍᑦ ᑎᒥᓐᖑᖅᑎᑕᐅᓯᒪᔪᓃᑦᑐᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ ᐅᐃᒍᖏᓐᓂ A, 

ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᑯᐊᐳᕇᓴᒃᑯᓐᓄᑦ, ᓄᓇᕗᑦ ᐊᓯᐊᓯᐅᓐᖏᑦᑐᖅ ᓄᓇᖃᖃᑦᑕᖁᓪᓗᒋᑦ.  ᑖᓐᓇ ᐊᑐᓕᖁᔭᖅ 

ᐊᑐᓐᖏᑦᑐᖅ ᑎᒥᓐᖑᖅᑎᑕᐅᓯᒪᔪᓄᑦ ᒫᓐᓇ ᑕᐃᔭᐅᖃᓯᐅᔾᔭᐅᓯᒪᔪᓂ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ 

ᐅᐃᒍᖏᓐᓂ C−ᒦᑦᑐᓂᒃ. 

ᐱᔾᔪᑎ:  ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖅᑐᑦ ᑮᓇᐅᔭᑦ ᐊᑐᖅᑕᐅᔪᒃᓴᑦ ᓄᓇᕗᒻᒥ ᒪᓕᒐᕐᓂᐊᖅᑎᖃᕐᓂᕐᒥᒃ  

ᐊᑐᐃᓐᓇᖃᕐᓂᕐᒥᒃ ᐊᑐᖅᖢᒍ ᑲᓇᑕ−ᓄᓇᕗᑦ ᒪᓕᒐᓕᕆᓂᕐᒧᑦ ᐱᔨᑦᑎᕐᓂᕐᒧᑦ ᐊᖏᕈᑏᑦ 

 

ᑲᓇᑕᐅᑉ ᒐᕙᒪᒃᑯᖏᑦ ᐊᑎᓕᐅᖅᓯᒪᓕᖅᑐᑦ ᒪᓕᒐᕐᓂᐊᖅᑎᖃᕐᓂᕐᒥᒃ ᐊᑐᐃᓐᓇᖃᕐᓂᕐᒥᒃ ᐊᖏᕈᑎᓂᒃ 

ᐊᑎᓕᐅᖃᑎᖃᖅᖢᑎᒃ ᐱᖓᓱᓂᒃ ᐅᑭᐅᖅᑕᖅᑐᒥ ᒐᕙᒪᐅᔪᓂᒃ.  ᑖᒃᑯᐊ ᒐᕙᒪᐃᑦ ᐊᖏᕈᑎᖏᑦ “ᐊᖅᑯᑕᐅᓪᓗᑎᒃ 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓲᖑᕗᑦ ᐅᑭᐅᖅᑕᖅᑐᒥ ᓄᓇᓖᑦ ᒪᓕᒐᕐᓂᐊᖅᑎᓂᒃ ᐊᑐᐃᓐᓇᖃᕐᓂᐊᕐᒪᑕ, 

ᐃᓚᓕᐅᓪᓗᒍ ᒪᓕᒐᓂᒃ ᑐᑭᓯᓇᓱᖕᓂᒃᑯᑦ ᐃᑲᔫᑏᑦ,ᓄᓇᖃᖅᑳᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᔨᑦᑎᕈᑏᑦ ᐊᒻᒪ 

ᒪᓕᒐᐃᑦ ᒥᒃᓵᓄᑦ ᐃᓕᓐᓂᐊᖅᑎᑦᑎᓂᖅ ᑐᓴᐅᒪᑎᑦᑎᓂᕐᓗ.” 

 

2016−ᒥ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᖅᑐᕈᑎᕕᓂᖏᑦ ᓇᓗᓇᐃᖅᓯᓯᒪᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖅᑖᖅᑎᑕᐅᓚᐅᕐᓂᖏᓐᓂᒃ $2,457,315−ᓂᒃ 2016-2017 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᖏᕈᑏᑦ 

ᐊᑐᖅᖢᒋᑦ.  2017-2018−ᒥ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᖅᑐᕈᑎᕕᓂᖏᑦ ᓇᓗᓇᐃᖅᓯᓯᒪᓚᐅᖅᑐᑦ ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖅᑖᖅᑎᑕᐅᓚᐅᕐᓂᖏᓐᓂᒃ $2,615,613−ᓂᒃ 2017-2018 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐊᖏᕈᑏᑦ ᐊᑐᖅᖢᒋᑦ.  ᑕᐃᒪᐃᑎᓪᓗᒍ, 6.44 ᐳᓴᓐᑎᖏᓐᓂᒃ ᐃᓚᒃᑲᓐᓂᖅᑐᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓚᐅᖅᑕᖓ 

ᑕᑯᓐᓇᖅᖢᒍ. 

 

2016-2017 ᒪᓕᒐᓕᕆᓂᕐᒧᑦ ᐱᓕᕆᕝᕕᒃ ᑲᑎᒪᔨᖏᑦ ᓄᓇᕗᒻᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖃᖅᓯᒪᔪᑦ 

ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔨ “ᐃᒃᓯᕚᖃᑕᐅᔪᖅ, ᓄᓇᕗᒻᒥ ᒪᓕᒐᓕᕆᔨᒃᑯᑦ ᐊᖓᔪᖅᑲᐅᑎᖏᑦ ᐱᖃᑎᒋᓪᓗᒋᑦ, 

ᒪᓕᒐᓕᕆᔨᒃᑯᑦ ᑲᓇᑕᒥ ᐊᒻᒪ ᐊᓯᖏᑦ ᒐᕙᒪᖃᕐᕕᓖᑦ ᐊᕕᒃᑐᖅᓯᒪᔪᓂ/ᐅᑭᐅᖅᑕᖅᑐᒥᓗ ᒪᓕᒐᕐᓂᐊᕐᓂᓕᕆᓂᕐᒧᑦ 

ᐸᕐᓇᐅᑎᖏᑦ, ᐊᕕᒃᑐᖅᓯᒪᔪᖅ/ᐅᑭᐅᖅᑕᖅᑑᑉ ᐱᔭᕆᐊᑭᒡᓕᑎᑦᑎᔨᑦ ᑎᒥᖁᑖᓂ ᓴᖅᑭᑕᐅᓚᐅᖅᓯᒪᔪᒥᒃ ᐊᖏᕈᑏᑦ 

ᐊᐅᓚᑕᐅᔾᔪᑎᖏᓐᓄᑦ, ᑮᓇᐅᔭᑦ ᐋᖅᑭᒃᑕᐅᓯᒪᓂᖏᑦᑎᒍᑦ ᐊᒻᒪ ᐃᖅᑲᖅᑐᐃᕕᖕᓂ ᐃᖅᑲᓇᐃᔭᖅᑎᓄᑦ ᑐᕌᖓᔪᓂ.” 

 

ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔨᕋᓛᑦ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᕆᓚᐅᖅᑕᖏᓐᓂ 

ᑐᑭᓯᓇᖅᓯᓚᐅᖅᑐᖅ ᑐᑭᓯᓇᓐᖏᓗᐊᕐᓂᖏᓐᓂᒃ ᑮᓇᐅᔭᑦ ᐋᖅᑭᒃᓯᒪᓂᖏᑦ ᐊᒻᒪ ᐊᐅᓚᑕᐅᓂᖏᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ #5: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦᑕ ᐅᑯᓄᖓ ᐅᓂᒃᑳᓄᑦ ᑭᒡᒍᑎᖏᑦ 

ᑐᑭᓯᓇᖅᓯᑎᑦᑎᒃᑲᓐᓂᖁᓪᓗᒋᑦ, ᐃᓗᓕᑯᓘᔭᖃᐅᕐᓗᑎᒃ, ᖃᓄᖅ ᑮᓇᐅᔭᑦ ᐋᖅᑭᒃᓯᒪᓂᖏᓐᓂᒃ ᐊᐅᓚᑕᐅᓂᖏᓪᓗ 

ᒫᓐᓇ ᐊᑐᖅᑕᑦ ᑲᓇᑕ−ᓄᓇᕗᑦ ᒪᓕᒐᓕᕆᖤᕐᒧᑦ ᐱᔨᑦᑎᕈᑏᑦ ᐊᑐᐃᓐᓇᐅᑎᑕᐅᓂᖏᓐᓄᑦ ᐊᖏᕈᑏᑦ. 

ᐱᔾᔪᑎ:  ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᓄᓇᕗᒻᒥ ᑲᑎᒪᔩᑦ ᑲᑎᒪᔾᔪᓯᐊᖅᑖᕆᖃᑦᑕᖅᑕᖏᑦ  

ᐊᒻᒪ ᒪᓕᒐᕐᓂᐊᖅᑏᑦ ᐊᑭᓕᖅᓱᖅᑕᐅᖃᑦᑕᕐᓂᖏᑦ 

 

ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ ᒪᓕᒐᖏᓐᓃᑦᑐᖅ ᓈᓴᐅᑎᓕᒃ 2, ᐋᖅᑭᒃᑕᐅᓚᐅᖅᑐᖅ ᒪᓕᒐᕐᓂᐊᕐᓂᓕᕆᓂᕐᒧᑦ 

ᐱᔨᑦᑎᕈᑏᑦ ᐱᖁᔭᕐᔪᐊᖏᑦᑎᒍᑦ ᐱᔪᓐᓇᕐᓂᖅᑖᕆᓯᒪᔭᒥ ᐃᓚᖃᖅᐳᑦ ᖃᔅᓯᓂᒃ ᐊᑭᓕᖅᑕᐅᓂᐊᕐᒪᖔᖏᑦ ᐃᒃᓯᕙᐅᑕᖅ 

ᐊᒻᒪ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᓄᓇᕗᒻᒥ ᑲᑎᒪᔨᐅᖃᑕᐅᔪᑦ ᑲᑎᒪᔭᖅᑐᕐᓂᐊᖅᑎᓪᓗᒋᑦ.  

ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᒃᑯᐊ ᐊᑭᓕᖅᓱᐃᔾᔪᑏᑦ ᐊᓯᔾᔨᓚᐅᖅᓯᒪᓐᖏᑦᑐᑦ ᑖᒃᑯᐊ ᒪᓕᒐᑦ ᐊᑎᔭᐅᓚᐅᖅᓯᒪᖕᒪᑕ 

ᓄᓇᕗᒻᒥᐅᓄᑦ ᐊᐃᕐᕆᓕ 1, 1999−ᒥᓂᑦ.  ᑐᑭᓯᓇᑲᐅᑎᒋᓐᖏᑦᑐᖅ ᐃᒃᓯᕙᐅᑕᖅ ᐊᒻᒪ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ 

ᑲᑎᒪᔨᖏᑦ ᓄᓇᕗᒻᒥ ᑲᑎᒪᔨᐅᖃᑕᐅᔪᑦ ᐊᑭᓕᖅᑕᐅᖃᑦᑕᕐᒪᖔᖏᑦ ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ 

ᒪᓕᒐᖏᑎᒍᑦ ᐅᕝᕙᓘᓐᓃᑦ ᑮᓇᐅᔭᑦ ᐊᐅᓚᑕᐅᓂᖏᑕ ᑎᓕᐅᕈᑎᖓᓐᓄᑦ 810. 

 

ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ ᒪᓕᒐᖏᑦ ᓴᖅᑭᑕᐅᕗᑦ ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ 

ᐱᖁᔭᕐᔪᐊᖏᑦᑎᒍᑦ, ᐊᒻᒪ ᐃᓚᓕᐅᔾᔨᓯᒪᓪᓗᑎᒃ ᐊᑭᓕᖅᓲᑏᑦ ᐋᖅᑭᒃᓯᒪᐅᑎᖏᓐᓂ ᐊᑐᖅᑐᒃᓴᐅᑕᐅᔪᓂᒃ 

ᓄᓇᕗᒻᒥᐅᓄᑦ ᓄᓇᕗᒻᒥᐅᑕᐅᓐᖏᑦᑐᓄᓪᓗ ᒪᓕᒐᕐᓂᐊᖅᑎᓄᑦ ᒪᓕᒐᓕᕆᕙᒃᑐᓄᑦ.  ᒪᓕᒐᕐᓂᐊᖅᑎᓂᒃ 

ᐅᓄᒃᑲᓐᓂᖅᑐᓂᒃ ᓄᓇᕗᒻᒦᖁᔨᒧᑦ ᒪᓕᒐᕐᓂᐊᖅᑎᖃᕈᒪᓂᕐᒧᓪᓗ, ᓄᓇᕗᒻᒥᐅᑕᐃᑦ ᒪᓕᒐᕐᓂᐊᖅᑏᑦ 

ᐊᑭᓕᖅᓱᖅᑕᐅᓂᖅᓴᐅᕗᑦ ᓄᓇᕗᒻᒥᐅᑕᐅᓐᖏᑦᑐᓂᑦ.  ᑕᐃᒪᐃᒃᑲᓗᐊᖅᑎᓪᓗᒍ, ᐊᑭᓕᖅᓱᖅᑕᐅᕙᖕᓂᖏᑕ 

ᐅᓄᕐᓂᖏᑦ ᐊᑭᑦᑐᕆᐊᖅᑕᐅᓚᐅᖅᓯᒪᓐᖏᑦᑐᑦ 2000-2001 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᓂᑦ, ᐊᕙᑎᑲᓴᐅᓕᖅᑐᑦ 

ᐊᕐᕌᒍᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ #6: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦᑕ ᐅᑯᓄᖓ ᐅᓂᒃᑳᓄᑦ ᑭᒡᒍᑎᖏᑦ 

ᑐᑭᓯᓇᖅᓯᑎᑦᑎᒃᑲᓐᓂᖁᓪᓗᒋᑦ, ᐃᓗᓕᑯᓘᔭᖃᐅᕐᓗᑎᒃ, ᖃᓄᖅ ᒪᓕᒐᓕᕆᓂᕐᒧᑦ ᐱᓕᕆᕝᕕᑦ ᑲᑎᒪᔨᖏᑦ ᓄᓇᕗᒻᒥ 

ᐃᒃᓯᕙᐅᑕᖓᑦ ᐊᒻᒪ ᑲᑎᒪᔩᑦ ᒫᓐᓇ ᖃᓄᖅ ᐊᑭᓕᖅᓱᖅᑕᐅᖕᒪᖔᖏᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑦᑕ ᐅᑯᓄᖓ ᐅᓂᒃᑳᓄᑦ ᑭᒡᒍᑎᖏᑦ 

ᑐᑭᓯᓇᖅᓯᑎᑦᑎᒃᑲᓐᓂᖁᓪᓗᒋᑦ, ᐃᓗᓕᑯᓘᔭᖃᐅᕐᓗᑎᒃ, ᒪᓕᒐᓕᕆᓂᕐᒧᑦ ᐱᓕᕆᕕᐅᑉ ᒪᓕᒐᖏᑦᑕ 

ᕿᒥᕐᕈᔭᐅᖃᑦᑕᕐᕕᖏᑦ ᐋᖅᑭᒋᐊᖅᑕᐅᕙᖕᓂᖏᓪᓗ, ᐱᔾᔪᑕᐅᑎᓪᓗᒋᑦ ᓄᓇᕗᒻᒥ ᐃᒃᓯᕙᐅᑕᖓᑦ ᐊᒻᒪ ᑲᑎᒪᔩᑦ 

ᐊᑭᓕᖅᓱᖅᑕᐅᖃᑦᑕᕐᖏᑦ ᐊᒻᒪ ᓄᓇᕗᒻᒥᐅᑕᐃᑦ ᒪᓕᒐᕐᓂᐊᖅᑎᖏᓄᑦ ᐊᑭᓕᖅᓲᑏᑦ ᐋᖅᑭᒃᓯᒪᐅᑎᖏᑦ. 

ᐱᔾᔪᑎ:  ᐸᓖᓯᒃᑯᓐᓂᒃ ᓇᐅᑦᑎᖅᓱᕐᓂᖅ 

 

ᑕᒪᑐᒪ ᒥᒃᓵᓄᑦ ᐅᖃᖃᑎᒌᖕᓂᒻᒪᕆᖕᒥᒃᑕᖃᓚᐅᖅᐳᖅ ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᒃᑎᑦᑎᓂᖃᖅᑎᓪᓗᒋᑦ. 

ᑲᑎᒪᔨᕋᓛᑦ ᐱᒻᒪᕆᐅᑎᑦᑎᕗᑦ ᐸᓖᓯᓄᑦ ᐅᐸᒍᑎᖅᑳᖃᑦᑕᖅᑐᓄᑦ ᐃᑲᔪᖅᓱᐃᓂᖓᑦ ᐃᓚᒋᐊᖅᑕᐅᓯᒪᖕᒪᑦ 

ᐱᕕᔾᔪᐊᖑᓂᖓᓂᒃ ᖃᐅᔨᒪᓪᓗᑎᒃ ᑭᐅᔪᓐᓇᕆᐊᖃᕐᓂᖏᑦᑕ ᐋᖅᑭᒃᓱᖅᓯᒪᓂᖏᓐᓂᒃ ᐊᐅᓚᔾᔪᑎᖏᓐᓂᒡᓗ ᐱᓪᓗᒍ 

ᑖᓐᓇ ᑎᒥᐅᔪᖅ. 

 

ᑖᓐᓇ 2016-2017 ᐊᕐᕌᒍᑕᒫᕐᓯᐅᑦ ᐅᓂᒃᑳᖅ ᑕᕝᕙᖖᒐᑦ ᒪᓕᒐᓕᕆᓂᕐᒧᑦ ᐱᓕᕆᕝᕖᑦ ᑲᑎᒪᔨᖏᓐᓂᑦ 

ᓇᓗᓇᐃᕐᓯᓯᒪᖕᒪᑦ ᐃᒪᓐᓇ: 

 

“ᑲᔪᓰᓐᓇᕐᒪᑦ ᓇᓕᒧᑦᑐᒥᒃ ᐱᓕᖅᐸᓪᓕᐊᔪᒥᒡᓗ ᐱᔨᑦᑎᕋᖅᑕᐅᓂᕐᒥᒃ ᐱᑕᖃᕆᐊᖃᕐᓂᖓ ᑕᒪᒃᑯᓄᖓ 

ᐊᖏᕐᕋᒥᒃ ᐊᑐᖅᑐᐊᖅᑐᓄᑦ, ᐃᖅᑲᓇᐃᔭᕐᓂᕐᒧᑦ ᐱᖁᔭᖅᑎᒍᑦ, ᐊᒃᖢᓂᕐᒧᑦ ᐊᒃᑐᐊᔪᓄᑦ, ᑭᒃᑯᓕᒫᑦ 

ᐱᔪᓐᓇᐅᑎᖏᓐᓄᑦ, ᐊᒻᒪ ᐸᓖᓯᒃᑯᑦ ᐱᓗᐊᖃᑦᑕᕐᓂᖏᓐᓄᑦ ᐱᔪᓄᑦ.” 

 

ᐅᑐᐱᕆ 23, 2018-ᖑᑎᓪᓗᒍ, ᒪᓕᒐᓕᕆᓂᕐᒧᑦ ᒥᓂᔅᑕ ᑕᖅᑲᐅᖓ ᑐᓴᖅᓴᐅᓪᓗᓂ ᒪᓕᒐᓕᐅᕐᕕᖕᒧᑦ 

ᐅᖃᓚᐅᖅᓯᒪᖕᒪᑦ ᐃᒪᓐᓇ: 

 

“ᐱᕕᔾᔪᐊᖑᓗᑎᒃ ᖃᓄᐃᓕᐅᕐᓂᐅᔪᑦ ᒪᑯᐊᖑᕗᑦ ᖃᓄᑐᐃᓐᓴᖅ ᐋᓐᓂᕕᔾᔪᐊᕈᑕᐅᔪᑦ ᑐᖁᔾᔪᑕᐅᔪᓪᓘᓐᓃᑦ 

ᐃᓄᖕᒧᑦ ᐸᓖᓯᒃᑯᑦ ᐱᖃᑕᐅᑎᓪᓗᒋᑦ ᐅᕝᕙᓘᓐᓂᑦ ᐃᒪᓐᓇᐅᖅᑯᐃᔨᒃᐸᑦ ᐃᖅᑲᓇᐃᔭᖅᑐᖅ ᐸᓖᓯᒃᑯᓐᓄᑦ 

ᓱᕋᐃᔪᕕᓂᐅᒃᐸᑦ ᑲᓇᑕᒥ ᐱᕋᔭᖕᓂᕐᒧᑦ ᐱᖁᔭᕐᔪᐊᖏᓐᓂᒃ ᐅᕝᕙᓘᓐᓂᑦ ᐊᓯᖏᓐᓂᒃ 

ᐱᖁᔭᖖᒍᖅᑎᑕᐅᓯᒪᔪᓂᒃ. ᐱᕕᔾᔪᐊᖑᓪᓗᑎᒃ ᖃᓄᐃᓕᐅᕐᓂᐅᔪᑦ ᕿᒥᕐᕈᔭᐅᖃᑦᑕᖅᐳᑦ ᐋᑐᕚᒥ 

ᐸᓖᓯᒃᑯᖏᓐᓄᑦ ᐅᕝᕙᓘᓐᓃᑦ ᑲᐅᓪᒍᕆᒥ ᐸᓖᓯᒃᑯᖏᓐᓄᑦ ᐊᑐᕐᖢᒋᑦ ᐃᓗᓕᖏᑦ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᖃᑎᒌᒍᑎᑦ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓐᓄᑦ ᐊᖏᖃᑎᒋᒍᑕᐅᓯᒪᔪᓂᒃ… ᐱᕕᔾᔪᐊᖑᓪᓗᑎᒃ 

ᖃᓄᐃᓕᐅᕐᓂᐅᔪᑦ ᕿᒥᕐᕈᔭᐅᔪᓐᓇᕆᕗᑦ ᐃᓄᑐᐃᓐᓇᐃᑦ ᓇᐅᑦᑎᖅᓱᖅᑏᑦ ᑲᑎᒪᔨᖏᓐᓂᑦ. ᐱᓕᕆᕝᕕᒃᐳᑦ 

ᒪᑐᐃᖓᑦᑎᐊᖅᐳᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᕐᒧᑦ ᓇᓖᕌᕈᑎᒃᓴᓄᑦ ᐅᕙᑦᑎᓐᓄᑦ ᐊᑐᐃᓐᓇᐅᔪᓄᑦ.” 

 

ᑲᑎᒪᔨᕋᓛᑦ ᖃᐅᔨᒪᑦᑎᐊᖅᐳᑦ ᑕᐃᒪᓐᓇ ᐱᓕᕆᔪᓐᓇᕐᓂᐅᑦ ᐱᑕᖃᖖᒋᑐᐃᓐᓇᕆᐊᖃᕐᓂᖓᓂᒃ, ᒫᓐᓇᐅᔪᖅ, ᓄᓇᕗᒻᒥ 

ᓴᖅᑭᑦᑎᓂᐊᕐᓂᖅᐸᑕ ᐃᒻᒥᒃᑰᖓᔪᒥᒃ ᐃᓄᑐᐃᓐᓇᐃᑦ ᐸᓖᓯᒃᑯᓐᓂᒃ ᓇᐅᑦᑎᖅᓱᖅᑎᖏᓐᓂᒃ ᑎᒥᖁᑎᑖᕋᓱᖕᓂᖅᐸᑕ. 

ᑭᓯᐊᓂᓕ, ᑲᑎᒪᔨᕋᓛᑦ ᐅᔾᔨᕈᓱᖕᒪᑕ ᑎᓯᐱᕆ 15, 2011-ᖑᑎᓪᓗᒍ, ᔫᑳᓐ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᓯᒪᖕᒪᑕ 

ᐊᖏᖃᑎᒌᒍᑎᑖᕐᓂᕐᒥᖕᓂᒃ ᐊᐅᓪᐴᑕ ᒐᕙᒪᒃᑯᖏᓐᓂᒃ “ᐊᑐᕈᓐᓇᕐᓯᓪᓗᑎᒃ ᐊᐅᓪᐴᑕᒥ ᐱᕕᔾᔪᐊᖑᔪᓄᑦ 

ᖃᓄᐃᓕᐅᕐᓂᐅᔪᓄᑦ ᓇᐅᑦᑎᖅᓱᖅᑎᖏᓐᓂᒃ ᖃᐅᔨᒋᐊᕋᓱᒃᑎᐅᓪᓗᑎᒃ ᐱᕕᔾᔪᐊᖑᔪᓂᒃ ᖃᓄᐃᓕᐅᕐᓂᐅᔪᓂᒃ ᑲᓇᑕᒥ 

ᐸᓖᓯᒃᑯᑦ ᖃᓄᐃᓕᐅᖃᑕᐅᔪᕕᓂᐅᑎᓪᓗᒋᑦ.” ᑲᑎᒪᔨᕋᓛᑦ ᑐᑭᓯᐅᒪᓂᖃᕐᒪᑕ ᔫᑳᓐ ᒐᕙᒪᒃᑯᖏᑦ 

ᑐᓂᓯᖃᑦᑕᕐᓂᖏᓐᓂᒃ ᐃᓚᐃᓐᓇᕋᓗᐊᖏᓐᓂᒃ ᑮᓇᐅᔭᖅᑐᕈᑎᖏᓐᓄᑦ ᐊᐅᓪᐴᑕᒥ ᐱᕕᔾᔪᐊᖑᔪᓂᒃ 

ᖃᓄᐃᓕᐅᕐᓂᐅᔪᓂᒃ ᕿᒥᕐᕈᔨᖏᑦᑕ ᐊᕐᕌᒍᑕᒫᕐᒧᑦ ᑮᓇᐅᔭᖅᑐᕈᑎᖏᑦᑕ. 

 

ᑲᑎᒪᔨᕋᓛᑦ ᐅᔾᔨᕈᓱᒃᑲᓐᓂᕆᕗᑦ ᑐᓴᐅᑎᑎᒍᑦ ᐅᖃᐅᓯᐅᖃᑦᑕᖅᑐᑦ ᓇᓗᓇᐃᕐᓯᓯᒪᓂᖏᓐᓂᒃ ᑖᓐᓇᑦᑕᐃᓐᓇᖅ 

ᑎᒥᐅᔪᖅ ᐱᓕᕆᖃᑕᐅᓯᒪᓂᖓᓂᒃ ᐊᑕᐅᓯᐊᕋᓗᐊᕐᖢᑎᒃ ᕿᒥᕐᕈᓯᒪᓂᖏᓐᓂᒃ ᓂᐅᕙᓐᒫᓐᒥ ᐸᓖᓯᖏᑦᑕ 

ᖃᓄᐃᓕᐅᕐᓂᕆᓯᒪᔭᖓᓐᓂᒃ. 

 

ᑲᑎᒪᔨᕋᓛᑦ ᐅᔾᔨᕈᓱᒃᑲᓐᓂᕆᕗᑦ ᑐᑭᓯᐅᒪᓂᕐᒥᖕᓂᒃ ᑖᔅᓱᒪ ᑲᓇᑕ-ᓄᓇᕗᑦ ᐸᓖᓯᒃᑯᑦ ᐱᔨᑦᑎᕐᓂᕐᒧᑦ 

ᐊᖏᖃᑎᒌᒍᑎᖓᓐᓂ, ᓄᑖᖖᒍᕆᐊᖅᑕᐅᓚᐅᖅᑐᒥ ᐊᕐᕌᒍᓄᑦ 20-ᓄᑦ ᐊᐃᕐᕆᓕ 2012-ᒥ, ᐱᑕᖃᕈᓐᓇᖅᑎᑦᑎᖕᒪᑦ 

ᑳᓐᑐᕌᒥᒃ ᑲᒪᓂᕐᒧᑦ ᑲᑎᒪᔨᕋᓛᖏᓐᓂᒃ ᑎᓕᔭᐅᓯᒪᔾᔪᑎᖃᕐᓗᑎᒃ ᖃᓄᐃᓕᒋᐊᕈᓐᓇᕐᓂᒥᒃ ᑮᓇᐅᔭᖅᑐᕈᑎᖏᓐᓄᑦ 

ᐃᖅᑲᓇᐅᔭᐅᑎᖏᓐᓄᓪᓗ ᐃᓱᒪᒋᔭᐅᔪᓂᒃ. ᑲᑎᒪᔨᕋᓛᑦ ᐅᔾᔨᕈᓱᒃᑲᓐᓂᕆᕗᑦ ᒫᓐᓇᕋᑖᖑᓚᐅᖅᑐᖅ ᑐᓴᐅᑎᑎᒍᑦ 

ᐅᖃᐅᓯᕋᑖᓚᐅᖅᑐᖅ ᐅᖃᖅᓯᒪᖕᒪᑦ ᓄᓇᕗᑦ ᒐᕙᒪᒃᑯᖏᑦ “ᐱᑕᖃᖅᑎᑦᑎᓚᐅᕐᒪᑕ ᓄᓇᕗᒻᒥ ᐸᓖᓯᒃᑯᓐᓄᑦ $1.575-

ᒥᓕᐊᓐᓂᒃ ᐋᖅᑭᒃᓱᐃᔾᔪᑕᐅᓂᐊᖅᑐᓂᒃ ᐊᔾᔨᓕᐅᕈᑎᓂᒃ ᐸᓖᓯᖃᕐᕕᖕᓄᑦ ᓄᓇᕗᓕᒫᕐᒥ.” 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ #7: 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖏᓐᓂ ᐅᓂᒃᑳᕐᒧᑦ ᐱᖃᓯᐅᔾᔨᖁᓪᓗᒋᑦ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᖏᑦᑕ ᐊᔾᔨᖏᓐᓂᒃ ᐅᖃᐅᓯᕆᖃᓯᐅᑎᓚᐅᖅᑕᖏᓐᓄᑦ ᒪᓕᒐᓕᕆᓂᕐᒧᑦ 

ᒥᓂᔅᑕᐅᑦ ᑎᑎᖅᑲᑎᒍᑦ ᐅᖃᐅᓯᕆᓚᐅᖅᑕᖏᓐᓄᑦ ᒪᓕᒐᓕᐅᕐᕕᖕᒧᑦ ᐅᑐᐱᕆ 23, 2018-ᖑᑎᓪᓗᒍ. 

 

ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓇᓱᐊᕐᓂᕐᒥᒃ ᐅᖃᖃᑎᖃᓕᖁᓪᓗᒋᑦ 

ᐊᐅᓪᐴᑕᐅᑦ ᒐᕙᒪᒃᑯᖏᓐᓂᒃ ᐱᔾᔪᑎᒋᓗᒍ ᐊᑲᐅᒐᔭᕐᓂᖓᓂᒃ ᐊᑑᑎᖃᑦᑎᐊᕈᓐᓇᕐᓂᖓᓂᒡᓗ ᒐᕙᒪᐅᖃᑎᒌᒃᑐᑦ 

ᐊᖏᖃᑎᒌᒍᑎᖏᓐᓂᒃ ᐊᑐᖅᑕᐅᔪᓐᓇᕐᓗᑎᒃ ᐊᐅᓪᐴᑕᒥ ᐱᕕᔾᔪᐊᓄᑦ ᖃᓄᐃᓕᐅᕐᓂᐅᔪᓂᒃ ᐱᓕᕆᔨᖏᓐᓂᒃ 

ᖃᐅᔨᓴᖅᑎᐅᓕᕐᓗᑎᒃ ᐱᕕᔾᔪᐊᖅᑐᓄᑦ ᖃᓄᐃᓕᐅᕐᓂᐅᔪᓂᒃ ᓄᓇᕗᒻᒥ ᐸᓖᓯᒃᑯᑦ ᖃᓄᐃᓕᐅᖃᑕᐅᔪᕕᓂᐅᑎᓪᓗᒋᑦ. 

 

ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᕆᕗᑦ ᑖᓐᓇ ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓᑦ ᐅᓂᒃᑳᕐᒧᑦ ᓇᓗᓇᐃᔭᑦᑎᐊᖅᓯᒪᔪᒥᒃ 

ᐱᑕᖃᖅᑎᑦᑎᖁᓪᓗᒍ ᐱᓕᕆᐊᕆᓯᒪᔭᖏᓐᓂᒃ ᑳᓐᑐᕌᒥᒃ ᑲᒪᓂᕐᒧᑦ ᑲᑎᒪᔨᕋᓛᖏᑦᑕ ᓴᖅᑭᑕᐅᓯᒪᔪᓄᑦ ᑕᕝᕘᓇ ᑲᓇᑕ-

ᓄᓇᕗᑦ ᐸᓖᓯᒃᑯᑦ ᐱᔨᑦᑎᕐᓂᕐᒧᑦ ᐊᖏᖃᑎᒌᒍᑎᖏᑦᑎᒍᑦ ᑕᒪᒃᑯᓄᖓ ᐋᖅᑭᒃᓱᖅᑕᐅᓂᖏᓐᓄᑦ ᐊᔾᔨᓕᐅᕈᑎᑦ, 

ᑎᒥᒦᑦᑐᑦ ᐊᔾᔨᓕᐅᕈᑎᓄᑦ ᐊᒻᒪᓗ ᑕᒪᒃᑯᓄᖔᖓᔪᑦ ᐱᓕᕆᔾᔪᑏᑦ ᓄᓇᕗᒻᒥ ᐸᓖᓯᖃᕐᕕᖏᓐᓂ, ᐊᒻᒪᓗ ᑖᓐᓇ 

ᐅᖃᐅᓯᖃᖅᓯᒪᔪᖅ ᐱᖃᓯᐅᔾᔨᓯᒪᖁᓪᓗᒍ ᓇᓗᓇᐃᔭᑦᑎᐊᖅᓯᒪᔪᓂᒃ ᑮᓇᐅᔭᖅᑐᕈᑎᕕᓂᖏᓐᓂᒃ ᑕᒪᑐᒪ, 

ᐋᖅᑭᒃᓱᖅᑕᐅᔪᕕᓂᕐᓄᓪᓗ, ᑖᒃᑯᓇᖖᒐᑦ ᓄᓇᕗᒻᒥ ᐸᓖᓯᖏᓐᓄᑦ ᐊᑯᓐᓂᖓᓂ ᐊᐃᕐᕆᓕ 1, 2013 ᐊᒻᒪ ᒫᔾᔨ 31, 

2018. 

ᐱᔾᔪᑎ:  ᓄᓇᕗᒻᒥ ᒥᐊᓂᖅᓯᓂᕐᒧᑦ ᐸᐸᑦᑎᔨᐅᓂᕐᒧᓪᓗ ᐱᖁᔭᖅ  

 

ᐃᓗᓕᖓᓂ 7 ᑕᕝᕙᓂ ᓄᓇᕗᒻᒥ ᒥᐊᓂᖅᓯᓂᕐᒧᑦ ᐸᐸᑦᑎᔨᐅᓂᕐᒧᓪᓗ ᐱᖁᔭᖅ  ᐱᔪᓐᓇᖅᑎᑦᑎᖕᒪᑦ, ᐃᓚᖓᒍᑦ, ᐃᒪᓐᓇ: 

 

ᑎᒃᑯᐊᖅᓯᓂᖅ ᒥᐊᓂᖅᓯᔨᒥᒃ 

7. (1) ᐃᖅᑲᖅᑐᐃᕕᒃ ᐃᒪᓐᓇᐅᔪᓐᓇᖅᐳᖅ, ᑐᓵᑎᑕᐅᓕᕈᑎᒃ ᑐᒃᓯᕋᐅᑎᒥᒃ ᒥᐊᓂᖅᓯᓂᕐᒧᑦ ᑎᓕᔾᔪᑕᐅᔪᒥᒃ, 

ᓴᓇᔪᓐᓇᖅᐳᑦ ᒥᐊᓂᖅᓯᓂᕐᒧᑦ ᑎᓕᔾᔪᑕᐅᔪᒥᒃ ᓈᒻᒪᒋᔭᖃᓕᖅᐸᑕ ᐃᒪᓐᓇ 

(a) ᑖᓐᓇ ᑐᒃᓯᕋᐅᓯᐅᖅᑐᖅ ᒪᓕᒃᓯᒪᒃᐸᑦ ᐱᑕᖃᕆᐊᖃᖅᑎᑕᐅᔪᓂᒃ ᐃᓚᖓ 2-ᒥ 4-ᒧᑦ; ᐊᒻᒪᓗ 

(b) ᑖᓐᓇ ᐃᓄᒃ ᑐᒃᓯᕋᐅᓯᐅᕈᑕᐅᔪᖅ 

(i) ᐃᓐᓇᕈᖅᓯᒪᒃᐸᑦ, 

(ii) ᒥᐊᓂᖅᓯᔨᖃᕆᐊᖃᖅᐸᑦ ᓲᖃᐃᒻᒪ ᐃᓄᒃ 

(A) ᐊᔪᖅᐸᑦ, ᐃᒻᒥᓂᒃ ᐅᕝᕙᓘᓐᓃᑦ ᐃᑲᔪᖅᑎᖃᕐᓗᓂ, ᑐᑭᓯᔭᕆᐊᒃᓴᖅ 

ᖃᐅᔨᒪᔾᔪᑎᓂᒃ ᐊᑑᑎᖃᖅᑐᓂᒃ ᐋᖅᑭᒍᑎᖃᕋᓱᖕᓂᕐᒧᑦ ᓇᖕᒥᓂᖅ ᑎᒥᒥᒍᑦ 

ᐸᖅᑭᒃᓯᓂᕐᒧᑦ, ᓂᕆᔭᕆᐊᖃᖅᑕᒥᖕᓄᑦ, ᐅᖅᑰᔪᒥᑦᑕᕆᐊᖃᕐᓂᕐᒧᑦ, ᐊᓐᓄᕌᒥᖕᓄᑦ, 

ᓴᓗᒪᔭᕆᐊᖃᕐᓂᕐᒧᑦ ᐅᕝᕙᓗ ᐊᑦᑕᕐᓇᖏᑦᑐᒦᓐᓂᕐᒧᑦ, ᐅᕝᕙᓘᓐᓃᑦ, or 

(B) ᐊᔪᖅᐸᑦ, ᐃᒻᒥᓂᒃ ᐅᕝᕙᓘᓐᓃᑦ ᐃᑲᔪᖅᑎᖃᕐᓗᓂ, ᑐᑭᓯᔭᕆᐊᒃᓴᖅ ᓈᒻᒪᒃᑐᒃᑯᑦ 

ᖃᓄᐃᓕᑐᐃᓐᓇᕆᐊᖃᕐᓂᕐᒥᓂᒃ ᐊᑐᕐᓗᒋᑦ ᐅᖃᐅᓯᕆᓯᒪᔪᑦ ᓈᓴᐅᑎᖓᓂ (A)-ᒥ 

ᐅᕝᕙᓘᓐᓃᑦ ᐋᖅᑭᒍᑎᒋᔭᐅᔪᒥᒃ ᐱᑕᖃᕐᓂᖏᑉᐸᑦ , ᐊᒻᒪᓗ 

(iii) ᐱᒻᒪᕆᐅᔪᒥᒃ ᐃᑲᔪᖅᑕᐅᔾᔪᑎᖃᕐᓂᐊᕐᓂᖅᐸᑦ ᒥᐊᓂᖅᓯᔨᖃᕆᐊᖃᕐᓂᕐᒧᑦ ᑎᓕᔾᔪᑕᐅᔪᒧᑦ. 

 

ᑕᐃᑲᓂ ᒪᓕᒐᕐᑎᒍᑦ ᒪᑐᐃᕆᑎᓄᑦ ᐅᖃᐅᓯᖏᓐᓂ ᑲᑎᒪᔨᕋᓛᓄᑦ, ᐃᒃᓯᕙᐅᑕᕆᔭᐅᔪᖅ ᒪᓕᒐᓕᕆᓂᕐᒧᑦ ᐱᓕᕆᕝᕕᐅᑦ 

ᑲᑎᒪᔨᖏᓐᓄᑦ ᐅᖃᓚᐅᕐᒪᑦ ᐃᒪᓐᓇ: 

 

“ᑐᓴᖅᑎᑕᐅᔾᔪᑕᐅᓯᒪᖕᒪᑦ ᒪᓕᒐᓕᕆᓂᕐᒧᑦ ᐱᓕᕆᕝᕕᐅᑦ ᑲᑎᒪᔨᖏᓐᓄᑦ [ᐃᒪᓐᓇ] ᓄᓇᕗᒻᒥᐅᑕᖃᐅᕐᒪᑦ 

ᒥᐊᓂᖅᓯᔨᖃᕆᐊᖃᕐᓂᕐᒧᑦ ᑐᒃᓯᕋᐅᑕᐅᔪᓂᒃ ᒪᓕᒐᕐᓂᐊᖅᑎᖃᕋᑎᒃ ᐃᑲᔪᖅᑕᐅᓇᑎᒡᓘᓐᓃᑦ. ᐱᖃᓯᐅᑎᓯᒪᓪᓗᑎᒃ 

ᐃᓄᐃᑦ ᐃᒻᒥᖕᓄᑦ ᐅᓗᕆᐊᓇᖅᑐᒦᑎᖅᑯᐃᔨᖏᑦᑐᓂᒃ ᐅᕝᕙᓗ ᐊᓯᒥᖕᓄᑦ ᐅᓗᕆᐊᓇᖅᑯᐃᔨᖏᑦᑐᓄᑦ. ᐃᓚᖏᑦ 

ᐃᒻᒥᓂᒃ ᐱᔪᓐᓇᑦᑎᐊᖖᒋᑐᐃᓐᓇᕐᒪᑕ ᐊᒻᒪᓗ/ᐅᕝᕙᓘᓐᓃᑦ ᐊᖏᕐᕋᖃᖖᒋᑐᐃᓐᓇᕐᖢᑎᒃ ᐊᒻᒪ ᐱᖁᔭᐃᑦ ᒪᓕᒡᓗᒋᑦ 

ᐃᓄᖅᓯᓯᒪᔪᕕᓂᐅᓗᑎᒃ ᒥᐊᓂᖅᓯᔨᖃᕆᐊᖃᕐᓄᕐᒧᑦ ᖃᐅᔨᓴᕈᑕᐅᔪᑎᒍᑦ. ᑕᒪᓐᓇ ᑭᒃᑯᓕᒫᑦ ᐱᔪᓐᓇᐅᑎᖏᓐᓂᒃ 

ᓱᕋᐃᓯᒪᑐᐃᓐᓇᕆᐊᖃᕐᒪᑦ ᐱᔾᔪᑎᒋᓪᓗᒍ ᒪᓕᒐᓂᐅᕐᑎᒥᒃ ᐃᑲᔪᖅᑎᖃᕆᐊᖃᕐᓂᖏᓐᓄᑦ ᒐᕙᒪᒃᑯᑦ 

ᐃᓱᖃᖅᑎᑦᑎᔪᒪᓐᓂᖅᐸᑕ ᐊᖅᓵᖅᓯᔪᒪᓐᓂᖅᐸᑕᓘᓐᓃᑦ ᐃᓅᑉ ᐃᓱᒪᖅᓱᕈᓐᓇᕐᓂᖓᓂᒃ ᓇᖕᒥᓂᖅ 

ᐋᖅᑭᒃᓱᐃᔪᓐᓇᕐᓂᕐᒧᑦ, ᐱᖃᓯᐅᑎᓗᒍ ᓇᓂᒥᐅᑕᐅᔪᒪᓂᖓ, ᐅᕝᕙᓘᓐᓃᑦ ᖃᓄᐃᓕᐅᕈᓐᓇᕐᓂᖏᑦ, ᐅᕝᕙᓘᓐᓃᑦ 

ᖃᓄᖅ ᐊᑯᓂᐅᑎᒋᔪᓐᓇᕐᓂᖓᓂᒃ.” 

 

ᑲᑎᒪᔨᕋᓛᑦ ᐅᔾᔨᕈᓱᖕᒪᑕ ᑖᓐᓇ 2016-2017 ᐊᕐᕌᒍᑕᒫᕐᓯᐅᑦ ᐅᓂᒃᑳᖅ ᑕᕝᕙᖖᒐᑦ ᐊᐅᓚᑦᑎᔨᖓᑦ ᓱᕈᓯᕐᓄᑦ 

ᐃᓚᔮᕇᒃᑐᓄᓪᓗ ᐱᔨᑦᑎᖅᑎᒃᑯᓐᓂᑦ, ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒧᑦ ᓯᑎᐱᕆ 14, 2017-ᒥ, ᐅᖃᖅᓯᒪᓚᐅᕐᒪᑦ 

ᐃᒪᓐᓇ: 

 

“ᑎᑭᖢᒍ ᒫᔾᔨ 31, 2017, ᓄᓇᕗᒻᒥ ᒥᐊᓂᖅᓯᔨ ᑲᒪᒋᔭᖃᓚᐅᕐᒪᑦ 230-ᓂ ᐊᐅᓚᑕᐅᖏᓐᓇᖅᑐᓂᒃ… 

ᐱᓕᕆᕝᕕᖓᑦ [ᐃᓄᓕᕆᔨᒃᑯᑦ] ᐱᓕᕆᖃᑎᖃᐃᓐᓇᖅᐳᑦ ᐱᓕᕆᕝᕕᖏᓐᓂᒃ ᒪᓕᒐᓕᕆᔨᒃᑯᑦ ᐊᒻᒪ 

ᑮᓇᐅᔭᓕᕆᔨᒃᑯᑦ ᕿᓂᕐᖢᑎᒃ ᐋᖅᑭᒃᓯᓯᒪᔭᕆᐊᒃᓴᖅ ᓄᓇᕗᒻᒥ ᒥᐊᓂᖅᓯᔨᐅᑦ ᐊᑐᓃᖓᓗᒍ ᑎᒥᖖᒍᖅᑎᑦᑕᕆᐊᖓ, 

ᐊᔾᔨᑲᓴᖓᓂᒃ ᕿᒪᑯᒋᔭᐅᔪᓄᑦ ᐸᐸᑦᑎᔩᑦ ᑎᑎᕋᕐᕕᖓᑦᑐᑦ, ᐊᒃᑐᐊᓂᖃᕐᖢᑎᒃ ᒪᓕᒐᓕᕆᔨᒃᑯᑦ 

ᐱᓕᕆᕝᕕᖓᓐᓄᑦ… ᑕᐃᒪᓐᓇᐅᑎᓪᓗᒍ ᐃᓄᓕᕆᔨᒃᑯᑦ ᐱᓕᕆᕝᕕᖓᑦᑕ ᐊᕝᕗᑎᑎᑦᑎᓇᓱᖕᓂᖓᑦ ᓄᓇᕗᒻᒥ 

ᒥᐊᓂᖅᓯᔨᒥᒃ ᑖᒃᑯᓇᖖᒐᑦ ᓱᕈᓯᕐᓄᑦ ᐃᓚᔮᕇᓄᓪᓗ ᐱᔨᑦᑎᖅᑎᒃᑯᑦ ᐃᖅᑲᓇᐃᔭᕐᕕᖓᓐᓂᑦ, ᓯᕗᓂᒃᓴᒥ 

ᐊᕐᕌᒍᑕᒫᕐᓯᐅᑎᑦ ᐅᓂᒃᑳᖏᓐᓂ [ᐊᐅᓚᑦᑎᔨᐅᑦ ᓱᕈᓯᕐᓄᑦ ᐃᓚᔮᕇᒃᑐᓄᓪᓗ ᐱᔨᑦᑎᖅᑎᒃᑯᓐᓂᑦ] 

ᐃᓗᓕᖃᖃᑦᑕᔾᔮᔪᓐᓃᖅᑐᑦ ᓈᓴᐅᑎᓂᒃ ᑕᒪᑐᒧᖓ ᑐᕌᖓᔪᓂᒃ.” 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ #8: 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᓄᓇᕗᑦ ᒐᕙᒪᒃᑯᖏᑦᑕ ᑭᐅᔾᔪᑎᖓ ᑖᔅᓱᒧᖓ ᐅᓂᒃᑳᕐᒧᑦ 

ᑐᑭᓯᓇᖅᓯᑎᑦᑎᒋᐊᖁᓪᓗᒍ, ᓇᓗᓇᐃᔭᑦᑎᐊᖅᓯᒪᓗᓂ, ᖃᓄᖅ ᐃᓱᒪᒋᔭᖃᕐᓂᖓᑦ ᐱᓪᓗᒋᑦ ᐃᓱᒫᓘᑕᐅᓯᒪᔪᑦ 

ᐅᖃᐅᓯᐅᓯᒪᓪᓗᑎᒃ ᐃᒃᓯᕙᐅᑕᖓᑦᑕ ᒪᓕᒐᓕᕆᓂᕐᒧᑦ ᐱᓕᕆᕝᕕᐅᑦ ᑲᑎᒪᔨᖏᓐᓄᑦ ᐱᓪᓗᒍ ᑖᓐᓇ ᓄᓇᕗᒻᒥ 

ᒥᐊᓂᖅᓯᓂᕐᒧᑦ ᐸᐸᑦᑎᔨᐅᓂᕐᒧᓪᓗ ᐱᖁᔭᖅ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ 

ᐱᖃᓯᐅᔾᔨᓯᒪᖁᓪᓗᒋᑦ ᓇᓗᓇᐃᖅᑎᖅᓯᒪᔪᓂᒃ ᐊᒡᒍᖅᑐᖅᓯᒪᐅᕐᓗᑎᒃ ᐅᓄᕐᓂᕆᔭᖏᑦ ᑭᓇᒃᑰᖕᒪᖔᑕ, ᓄᕕᐱᕆ 1, 

2018-ᖑᑎᓪᓗᒍ, ᐸᖅᑭᔭᐅᔪᒃᓴᓄᑦ ᑎᓕᓯᔾᔪᑎᓕᐊᖑᓯᒪᔪᑦ ᐊᑖᒍᑦ ᒐᕙᒪᒃᑯᓐᓄᑦ ᐸᖅᑭᔭᐅᔪᓄᑦ ᐊᒻᒪᓗ ᐸᐸᑦᓯᔨᑦ 

ᐱᖁᔭᖏᑎᒍ5, ᐊᒻᒪᓗ ᑖᒃᑯᐊ ᐊᒡᒍᖅᑐᖅᓯᒪᓂᖏᑎᒍᑦ ᓇᓗᓇᐃᖅᓯᓯᒪᓗᓂ ᖃᔅᓯᓂᒃ ᐅᓪᓗᒥ ᐸᖅᑭᒡᓯᕐᒪᖔᑕ 

ᓄᓇᕗᑦ ᓯᓚᑖᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ 

ᐃᓗᓕᖃᖁᓪᓗᒋᑦ ᓇᓗᓇᐃᖅᑎᖅᓯᒪᔪᓂᒃ ᐅᓪᓗᒥᓯᐅᑎᐅᓗᑎᒃ ᖃᓄᐃᓕᐅᖅᓯᒪᓕᕐᒪᖔᑕ ᐃᖅᑲᓇᐃᔭᕐᓗᑎᒃ 

“ᕿᓂᖅᑎᓪᓗᒋᑦ ᐃᔾᔪᐊᒐᒃᓴᐅᔪᒥᒃ ᒐᕙᒪᒃᑯᓐᓄᑦ ᐸᖅᑭᔭᐅᔪᓄᑦ ᑎᑎᕋᕐᕕᖓᑦ ᐃᒻᒥᒃᑰᓕᕐᓗᓂ ᑎᒥᖁᐅᓪᓗᒍ, 

ᐊᔾᔨᒋᓂᐊᕐᒪᒋᑦ ᒐᕙᒪᒃᑯᑦ ᐸᐸᑦᓯᔨᑦ ᑎᑎᕋᕐᕕᖓᑦᑕ ᐊᒃᑐᐊᓂᖃᖅᑐᖅ ᐱᓕᕆᕕᖓᓐᓄᑦ ᒪᓕᒐᓕᕆᔨᒃᑯᑦ.” 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 14 

ᐱᔾᔪᑎ:  ᑐᑭᒧᐊᒃᑎᑕᐅᓂᖏᑦ ᑕᖅᑲᒃᑯᓄᖓ ᒪᓕᒐᕐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑏᑦ  

ᐱᒋᐊᖅᑎᑕᐅᓯᒪᔪᓪᓗ 

 

ᒪᓕᒐᓕᕆᓂᕐᒧᑦ ᐱᓕᕆᕕᐅᑉ ᐱᖁᔭᕐᔪᐊᑕ ᐃᓗᐊᓃᑦᑐᖅ ᓈᓴᐅᑎᓕᒃ 7 ᐃᒪᐃᓕᖓᔪᖅ:  

 

ᑲᑎᒪᔩᑦ ᑐᕌᒐᖏᑦ 

7. ᑲᑎᒪᔩᑦ ᑐᕌᒐᖓᑕ ᐃᓚᖓᑦ ᐃᒪᐃᓕᖓᕗᖅ 

(a) ᒪᓕᒐᓕᕆᓂᕐᒨᖓᔪᑦ ᐱᔨᑦᑎᕈᑏᑦ ᐃᓘᓐᓇᖏᓐᓄᑦ ᐃᑲᔪᖅᑎᑖᕈᓐᓇᖅᑐᓄᑦ 

ᐊᑐᖅᑕᐅᔪᓐᓇᖁᓪᓗᒋᑦ; 

(b) ᒪᓕᒐᓕᕆᓂᕐᒧᑦ ᐱᔨᑦᑎᕈᑏᑦ ᐊᑐᐃᓐᓇᐅᓗᑎᒃ ᐊᒻᒪ ᐊᔾᔨᒌᓐᖏᑦᑐᑦ ᐊᑐᖅᑕᐅᔪᓐᓇᖅᑐᑦ 

ᐊᑐᐃᓐᓇᕈᖅᑎᑕᐅᓗᑎᒃ ᐱᐅᓂᖅᐹᖑᔪᓐᓇᕐᓂᖏᑦ ᖃᓄᐃᓐᓂᐅᔪᒧᑦ ᒪᓕᒡᓗᒋᑦ; ᐊᒻᒪ 

(c) ᑐᕌᒐᕆᔭᖏᓐᓄᑦ ᑐᕌᖓᑎᓪᓗᒋᑦ ᐋᖅᑭᒃᓱᐃᑎᓪᓗᒋᑦ ᑐᑭᒧᐊᒃᑎᑦᑎᑎᓪᓗᒋᓪᓗ ᓄᓇᕗᒻᒨᖓᔪᑦ 

ᐅᕝᕙᓘᓐᓃᑦ ᓄᓇᓕᖕᓂ ᐱᓕᕆᐊᓐᖑᖅᑎᑕᐅᓯᒪᔪᑦ  

(i) ᒥᒃᖠᒋᐊᖅᑎᓪᓗᒋᑦ ᓴᖅᑭᑦᑎᑦᑕᐃᓕᒪᓗᑎᒡᓗ ᒪᓕᒐᕐᓂᐊᕐᓂᓕᕆᓂᕐᒧᑦ 

ᐊᑲᐅᓐᖏᓕᐅᕈᑏᑦ, 

(ii) ᒪᓕᒐᓂᒃ, ᒪᓕᒐᓕᕆᔾᔪᓯᕐᓂᒃ ᐊᒻᒪ ᐃᖅᑲᖅᑐᐃᕕᓕᕆᓂᐅᑉ ᐊᐅᓚᑕᐅᔾᔪᓯᖏᓐᓂᒃ 

ᖃᐅᔨᔭᐅᒃᑲᓐᓂᖅᑎᑦᑎᓗᑎᒃ, ᐊᒻᒪ 

(iii) ᑕᖅᑲᒃᑯᓂᖓ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐊᒻᒪ ᑐᓴᐅᒪᑎᑦᑎᓗᑎᒃ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓂᒃ. 

 

ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔩᑦ 2016-2017 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᔫᓂ 14, 2018−ᒥ, ᐅᖃᖅᓯᒪᓪᓗᑎᒡᓗ “ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᑦᑕ ᒪᓕᒐᖓᑦ ᓴᓐᖏᓕᕈᑕᐅᒃᑲᓐᓂᕈᓐᓇᖅᐳᑦ ᖃᐅᔨᒪᔭᐅᒃᐸᑦ ᐃᓕᓐᓂᐊᕐᓂᒃᑯᑦ,” 

ᐅᖃᖅᓯᒪᒃᑲᓐᓂᖅᖢᑎᒡᓗ “ᑲᑎᒪᔩᑦ ᐱᔭᒃᓴᖅᑖᖅᑎᑕᐅᓯᒪᓂᖓ ᐃᓚᖃᓐᖏᑦᑐᖅ ᑭᒃᑯᑐᐃᓐᓇᕐᓂᒃ 

ᐃᓕᓐᓂᐊᖅᑎᑦᑎᓂᕐᒥᒃ, ᐊᒻᒪ ᑕᐃᒪᐃᑦᑕᕆᐊᖃᓐᖏᖢᓂ.  ᑭᒃᑯᑐᐃᓐᓇᕐᓂᒃ ᐃᓕᓐᓂᐊᖅᑎᑦᑎᓂᖅ 

ᐱᔭᒃᓴᖅᑖᕆᔭᐅᓯᒪᕗᖅ ᒪᓕᒐᓕᕆᓂᕐᒧᑦ ᐱᓕᕆᕝᕕᒃ ᑲᑎᒪᔨᖏᓐᓄᑦ.” 

 

ᓄᓇᕗᒻᒥ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᑕ 2015-2016 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᔫᓂ 14, 2018−ᒥ, ᐅᖃᖅᓯᒪᓪᓗᑎᒡᓗ 

“ᐅᑎᖅᑎᑕᐅᒋᐊᑐᓐᖏᑦᑐᓂᒃ ᑮᓇᐅᔭᓂᒃ ᑐᓂᓯᖃᑦᑕᖅᐳᑦ ᐊᑐᖅᑕᐅᔪᒃᓴᐅᑕᐅᓂᐊᖅᑐᓂᒃ ᐱᓕᕆᐊᓄᑦ ᐊᒻᒪ 

ᐱᒋᐊᖅᑎᑕᐅᔪᒪᔪᓄᑦ, ᒪᓕᒐᐃᑦ ᒥᒃᓵᓄᑦ ᐅᔾᔨᕈᓱᓕᒃᑲᓐᓂᕈᓐᓇᕐᓂᐊᕐᒪᑕ ᑕᖅᑲᒃᑯᐊ ᐊᒻᒪ 

ᐊᑐᐃᓐᓇᖃᕐᓂᖅᓴᐅᖁᓪᓗᒋᑦ ᒪᓕᒐᓕᕆᓂᕐᒥᒃ ᓄᓇᕗᑦ ᐃᓗᐊᓂ.” 

 

ᑲᑎᒪᔨᕋᓛᑦ ᐱᐅᒃᓴᖅᐳᑦ ᐃᑲᔪᕐᓂᖃᕋᓱᒋᓐᓈᕗᓪᓗ ᐃᖅᑲᓇᐃᔭᖃᑎᒌᖕᓂᖅᓴᐅᒃᑲᓐᓂᖅᐸᑕ ᑎᒥᓐᖑᖅᑎᑕᐅᓯᒪᔪᑦ 

ᑕᖅᑲᒃᑯᓂᖓ ᐃᓕᓐᓂᐊᖅᑎᑦᑎᕙᒃᑐᓂᒃ ᐋᖅᑭᒃᓱᐃᕙᒃᑐᓂᒡᓗ ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎᓂᒃ 

ᐱᒋᐊᖅᑎᑕᐅᔪᒃᓴᓂᒡᓗ ᓄᓇᕗᑦ ᐃᓗᐊᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ #9: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐅᑯᓄᖓ ᐅᓂᒃᑳᓄᑦ ᑭᒡᒍᑎᖏᑦ 

ᑐᑭᓯᓇᖅᓯᑎᑦᑎᒃᑲᓐᓂᖁᓪᓗᒋᑦ, ᐃᓗᓕᖃᐅᕐᓗᑎᒃ, ᖃᓄᑎᒋ ᒪᓕᒐᓕᕆᔨᒃᑯᑦ ᐱᓕᕆᕕᐊ, ᒪᓕᒐᓕᕆᓂᕐᒧᑦ 

ᐱᓕᕆ−ᕕᒃ ᑲᑎᒪᔨᖏᑦ ᓄᓇᕗᒻᒥ, ᐊᒻᒪ ᓄᓇᕗᒻᒥ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᒻᒥ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔩᑦ ᑐᑭᒧᐊᒃᑎᑦᑎᖃᑦᑕᕐᒪᖔᖏᑦ ᐋᖅᑭᒃᓱᐃᓕᖅᑎᓪᓗᒋᑦ ᓴᖅᑭᑦᑎᑎᓪᓗᒋᓪᓗ ᑕᖅᑲᒃᑯᓄᖓ 

ᒪᓕᒐᕐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᐊᒻᒪ ᐱᒋᐊᖅᑎᑕᐅᔪᒃᓴᓂᒃ ᓄᓇᕗᑦ ᐃᓗᐊᓂ. 

ᐱᔾᔪᑎ: ᒪᓕᒐᓕᕆᓂᕐᒧᑦ ᐱᓕᕆᕕᐅᑉ ᐱᖁᔭᕐᔪᐊᖓᑕ ᐋᖅᑭᒋᐊᖅᑕᐅᓂᖏᑦ 

 

ᒪᓕᒐᓕᕆᓂᕐᒧᑦ ᐱᓕᕆᕕᐅᑉ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 4 ᐃᒪᐃᓕᖓᔪᖅ: 

 

ᐃᒃᓯᕙᐅᑕᖅ 

4. (1) ᑮᓇᐅᔭᓕᕆᓐᓇᐅᑉ ᐊᕐᕌᒍᑕᒫᖓᓂ ᓯᕗᓪᓕᖅᐹᒥᒃ ᑲᑎᒪᓕᕌᖓᑕ, ᑲᑎᒪᔩᑦ ᓂᕈᐊᖃᑦᑕᕐᓂᐊᖅᐳᑦ 

ᐃᒃᓯᕙᐅᑕᕐᒥᒃ ᑲᑎᒪᔨᓂᓐᖔᖅᑐᒥᒃ. 

 

ᐃᓐᓄᒃᑕᐅᓯᒪᓐᖏᑦᑐᖅ 

(2)  

ᐃᒃᓯᕙᐅᑕᐅᑉ ᐃᓂᖓ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐃᓐᓄᒃᑕᐅᓯᒪᔪᓐᓃᖅᐸᑦ, ᑲᑎᒪᔩᑦ ᐃᒃᓯᕙᐅᑕᐅᑉ 

ᐃᓂᖓᓂᒃ ᐃᓐᓄᐃᓂᐊᖅᐳᖅ ᑲᑎᒪᔩᑦ ᓯᕗᓪᓕᖅᐹᒥᒃ ᑲᑎᒪᓂᖃᓕᕈᑎᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐊᒡᒋᖅᑐᒥ. 

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ ᑲᑎᒪᓂᖃᖅᑎᓪᓗᒋᑦ, ᐃᒪᓐᓇ ᑭᐅᑦᑕᖃᑦᑕᐅᑎᔪᖃᓚᐅᖅᑐᖅ: 

 

ᒥᔅᑐ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ.  ᑕᕝᕙᓐᖓᑦ ᐱᒋᐊᕐᓂᐊᖅᐳᖓ.  ᑲᑎᒪᔩᑦ ᐃᑲᔪᖅᓱᐃᕚᑦ 

ᒪᓕᒐᓕᕆᓂᕐᒧᑦ ᐱᓕᕆᕕᐅᑉ ᐱᖁᔭᕐᔪᐊᖓᑕ ᐋᖅᑭᒋᐊᖅᑕᐅᓂᖓᓂᒃ, ᐃᒃᓯᕙᐅᑕᖅ ᐊᕐᕌᒍᓄᑦ 

ᐊᑕᐅᓯᐅᓐᖏᑦᑐᓄᑦ ᐃᓕᓯᒪᔪᓐᓇᖅᓯᓂᐊᕐᒪᑦ?  ᑕᒪᓐᓇ ᐃᑲᔪᖅᓱᖅᐱᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᕋᑦᕘᓐ. 

 

ᒥᔅ ᕋᑦᕘᓐ: ᐊᕐᕌᒎᓄᑦ ᖁᓕᓄᑦ, ᐃᒃᓯᕙᐅᑕᐅᖃᑦᑕᖅᓯᒪᓂᖅᐹᖑᔪᖓ, ᑭᓯᐊᓂᓗ ᒪᓕᒐᓕᐅᖅᑎᐅᑉ ᐊᐱᖅᑯᑖ 

ᑐᑭᓯᔭᕋ ᐊᒻᒪ ᖁᕕᐊᒋᓪᓗᒍ.  ᑕᐃᒪᓐᓇ ᓱᕐᕋᓗᐊᔾᔭᐃᖅᓯᒪᓂᖅ ᐊᒻᒪ ᐊᔾᔨᒌᒃᑎᑦᑎᓂᖅ ᐱᕐᔪᐊᕌᓗᒃ.  

ᑎᓴᒪᒋᓕᖅᑕᖓᓂ ᐃᒃᓯᕙᐅᑕᐅᓂᕐᒧᑦ ᐅᑎᕐᓂᐊᕋᓱᒋᓚᐅᓐᖏᑦᑐᖓ, ᑭᓯᐊᓂᓗ ᑲᑎᒪᔩᑦ ᑎᒥᖁᑖᓂ 

ᐊᓯᔾᔨᖅᑕᓗᐊᕐᓂᖅ ᐱᔾᔪᑎᒋᓪᓗᒍ, ᑲᑎᒪᔩᑦ ᐃᓱᒪᖃᓚᐅᖅᑐᑦ ᐃᒃᓯᕙᐅᑕᓐᖑᒃᑲᓐᓂᕈᒪ ᐱᕐᔪᐊᖑᓂᕋᐃᓪᓗᑎᒃ.  

ᐊᖏᖃᑎᒋᔭᕋ ᐃᑲᔪᖅᓱᖅᖢᒍᓗ ᐱᖓᓱᓄᑦ ᐊᕐᕌᒍᓄᑦ ᐊᑕᖃᑦᑕᕐᓂᖅ, ᐊᕐᕌᒍᑕᒫᖑᓐᖏᑦᑐᖅ.  ᑕᐃᒪᓐᓇ 

ᐋᖅᑭᒃᓯᒪᑎᓪᓗᒍ ᓱᕐᕋᓗᐊᔾᔭᐃᖅᓯᒪᓂᖅᓴᐅᔪᖅ ᑎᒥᖁᑎᑦᑎᓐᓄᑦ.  ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᑲᑎᒪᔨᕋᓛᑦ ᐊᐱᖅᓱᖅᑕᐅᔫᑉ ᐅᖃᐅᓯᖏᓐᓂᒃ ᐅᒃᐱᕆᔭᖃᓚᐅᖅᑐᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ #10: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᖁᓪᓗᒋᑦ ᐱᖁᔭᒃᓴᒥᒃ ᐋᖅᑭᒋᐊᖅᓯᔾᔪᑕᐅᓂᐊᖅᑐᒥᒃ 

ᒪᓕᒐᓕᕆᓂᕐᒧᑦ ᐱᓕᕆᕕᐅᑉ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᓈᓴᐅᑎᓕᒃ 4 ᐋᖅᑭᒋᐊᖅᑕᐅᖁᓪᓗᒍ  ᑕᓪᓕᒪᖓᓐᓂ 

ᒪᓕᒐᓕᐅᖅᑏᑦ ᐃᒃᓯᕚᕐᓂᖏᓐᓂ, ᐊᒻᒪ ᒪᓕᒐᓕᕆᓂᕐᒧᑦ ᐱᓕᕆᕝᕕᐅᑉ ᑲᑎᒪᔨᖏᑦ ᓄᓇᕗᒻᒥ ᑲᑎᒪᔨᖏᑕ 

ᐃᒃᓯᕙᐅᑕᖓᑦ ᐱᖓᓱᓄᑦ ᐊᕐᕌᒍᓄᑦ ᐃᓕᓯᒪᖃᑦᑕᖁᓪᓗᒍ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓂᖅᐳᑦ ᑖᓐᓇ ᐱᖁᔭᔨᕆᓂᕐᒧᑦ ᒥᓂᔅᑕ ᐅᖃᐅᔾᔨᖁᔭᐅᓪᓗᓂ ᒪᓕᒐᓕᕆᓂᕐᒧᑦ 

ᐱᓕᕆᕝᕖᑦ ᑲᑎᒪᔨᖏᓐᓂᑦ ᑎᑎᕋᖅᓯᒪᔪᓂᒃ ᐊᑐᓕᖁᔭᓕᐅᖁᓗᒋᑦ ᐱᔾᔪᑎᖃᖅᑐᓂᒃ ᐊᓯᖏᓐᓂᑦ 

ᐊᓯᔾᔨᖅᑕᐅᔪᓐᓇᕐᒥᔪᓂᒃ ᒪᓕᒐᓕᕆᓂᕐᒧᑦ ᐱᓕᕆᕝᕖᑦ ᐱᖁᔭᖓᓂ ᐊᒻᒪᓗ/ᐅᕝᕙᓘᓪᓃᑦ ᒪᓕᒐᓕᕆᓂᕐᒧᑦ ᐱᓕᕆᕝᕖᑦ 

ᒪᓕᒐᕋᓛᖏᓐᓂᑦ, ᐊᒻᒪᓗ ᑖᒃᑯᐊ ᐊᑐᓕᖁᔭᓕᐊᑦ ᐃᓚᓕᐅᑎᔭᐅᓗᑎᒃ ᒪᓕᒐᓕᕆᓂᕐᒧᑦ ᐱᓕᕆᕝᕖᑦ ᑲᑎᒪᔨᖏᑕ 

2018-2019 ᐊᕐᕌᒍᑕᒫᖅᓯᐅᑎᖏᓐᓂ ᐅᓂᒃᑳᓕᐊᒥᓂᕐᓂ. 

ᐱᔾᔪᑎ: ᓴᖅᑮᓂᖅ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᕋᓛᓂᒃ ᐊᑖᒍᒃ ᓈᓴᐅᑎᓕᐅᑉ 27 ᒪᓕᒐᓕᕆᓂᕐᒧᑦ 
ᐱᓕᕆᕖᑦ ᐱᖁᔭᖓᕐᒥ 
 

ᓈᓴᐅᑎᓕᒃ 27 ᑕᐃᑲᓂ ᒪᓕᒐᓕᕆᓂᕐᒧᑦ ᐱᓕᕆᕖᑦ ᐱᖁᔭᖓ ᐃᒪᐃᓕᐅᕈᓐᓇᑎᑦᑎᒻᒪᑦ: 

 

ᑐᑭᖓ “ᐅᖃᐅ−ᒡᒋᐊᖅᑏᑦ ᑲᑎᒪᔨᕋᓛᑦ” 

27. (1) ᐅᕙᓂ ᑎᑎᕋᖅᓯᒪᓂᕐᓂ ᐃᓗᓕᖏᓐᓂ, “ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ” ᑐᑭᖃᖅᑐᖅ 

ᑲᑎᒪᔨᕋᓛᖑᔪᒥᒃ ᓴᖅᑭᖅᑕᐅᓯᒪᔪᒥᒃ ᒪᓕᓪᓗᒍ ᐃᓗᓕᐊᓛᖓ (2). 

 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ 

(2) ᒥᓂᔅᑕ ᓴᖅᑭᖅᓯᔪᓐᓇᖅᑐᑦ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᕋᓛᓂᒃ ᐅᖃᐅᔾᔨᒋᐊᖃᑦᑕᓂᐊᖅᑐᓂᒃ 

ᒥᓂᔅᑕᒥᒃ ᐊᒻᒪᓗ, ᑎᓕᔭᐅᑉᐸᑦ ᑲᑎᒪᔨᓄᒃ, ᐅᖃᐅᔾᔨᒋᐊᖃᑦᑕᕐᓗᓂ ᑲᑎᒪᔨᓂᒃ ᑕᒪᒃᑯᓄᖓ 

(a) ᐃᓱᒫᓗᒋᔭᐅᔪᓂᒃ ᓄᓇᕗᓕᒫᒥ ᐊᒻᒪᓗ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ ᐊᑦᑐᐃᔪᓂᒃ 

ᐊᑐᐃᓐᓇᐅᑎᑕᐅᓂᖏᓐᓂᑦ ᒪᓕᒐᕐᓂᐊᓂᕐᒧᑦ ᐱᔨᑦᑎᕋᐅᑏᑦ; 

(b) ᐊᐅᓚᑕᐅᓂᖓᓂᒃ ᐆᒪ ᐱᖁᔭᐅᑉ ᐊᒻᒪᓗ ᐃᓗᓕᖏᑦ ᒪᓕᒐᕋᓛᑦ; ᐊᒻᒪᓗ 

(c) ᑐᕌᖓᕆᔭᖏᓐᓂᑦ ᑲᑎᒪᔨᑦ. 

 

ᑲᑎᒪᔨᐅᖃᑕᐅᔪᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓂ 

(3) ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ ᑲᑎᒪᔨᖃᕐᓂᐊᖅᐳᑦ ᐅᖁᓂᖓ 

(a) ᐊᑯᓂᐅᓛᑦ ᐃᖅᑲᖅᑐᐃᔨᐅᓯᒪᔪᑦ ᓄᓇᕗᒥ ᐃᖅᑲᖅᑐᐃᔨᒃᑯᓐᓂ ᐅᕝᕙᓘᓐᓃᑦ ᐊᓯᐊ ᐃᖅᑲᖅᑐᐃᔨ 

ᓂᕈᐊᕋᒃᓴᓕᐊᖑᓯᒪᔪᖅ ᐊᑯᓂᐅᓛᖅ ᐃᖅᑲᖅᑐᐃᔨᐅᓯᒪᔪᒧᑦ; 

(b) ᐊᑕᐅᓯᖅ ᒪᓕᒐᕐᓂᐊᖅᑎ ᐃᖅᒥᑰᖅᑐᓂ ᒪᓕᒐᕐᓂᐊᖅᑎᐅᔪᖅ; ᐊᒻᒪ 

(c) ᐊᓯᖏᑦ ᑭᒃᑯᑐᐃᓐᓇᐃᑦ ᑎᖅᑯᐊᖅᑕᐅᔪᑦ ᒥᓂᔅᑕᒧᑦ. 

 

ᑎᒃᑯᐊᖅᓯᓂᖅ ᑲᑎᒪᔨᓂᒃ 

(4) ᑲᑎᒪᔨᐅᖃᑕᐅᔪᖅ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᓄᑦ ᐊᑖᓃᑦᑐᑦ ᑎᑎᕋᖅᓯᒧᔪᑦ (3)(b) ᐊᒻᒪᓗ (c) 

ᑎᒃᑯᐊᖅᑕᐅᓂᐊᖅᐳᑦ ᒥᓂᔅᑕᒧᑦ. 

 

ᑮᓇᐅᔭᖅᑐᕐᓃᑦ 

(5) ᑲᑎᒪᔨᐅᖃᑕᐅᔪᑦ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᓄᑦ ᑮᓇᐅᔭᐃᔭᕈᑎᒥᓂᖏᑦ ᓇᓗᓇᐃᖅᑕᐅᓯᒪᔪᑦ 

ᐅᑎᖅᑎᑕᐅᕐᑲᑦᑕᕋᔭᖅᑐᑦ ᑲᑎᒪᔨᓄᑦ. 

 

ᑕᓚᕖᓴᒃᑯᑦ ᓈᓚᓐᓂᖃᖅᑎᓪᓗᒋᑦ, ᑲᑎᒪᔨᕋᓛᑦ ᐅᖃᐅᔾᔭᐅᔪᒻᒪᑕ “...ᐃᓱᒪᑖᖑᓐᓂᕐᒪᑦ ᖃᐅᔨᔭᐅᓐᓂᕐᒪᓪᓗ 

ᐱᔭᕆᐊᑐᔪᐊᓘᒐᔭᕐᒪᑦ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᕋᓛᖃᕐᓂᕐᐸᑕ...” ᑭᓯᐊᓂᓕ ᑕᐃᒪᐃᓕᓚᐅᖅᑐᑎᒃ, ᑖᒃᑯᐊ 

ᐅᖃᐅᓯᖏᑦ ᑲᑎᒪᔨᕋᓛᓄᑦ ᑐᑭᓯᑎᑦᑎᓚᐅᓐᖏᒻᒪᑕ ᖃᓄᖅ, ᖃᖓ, ᐊᒻᒪᓗ ᓇᒥ ᑕᐃᒫᒃ ᐋᖅᑮᓂᕐᒪᖔᑕ, ᐅᕝᕙᓘᓐᓃᑦ 

ᖃᓄᖅ ᒥᓂᔅᑕᐅᔪᖅ ᑕᒪᑐᒥᖓ ᐃᓱᒪᑖᖅᓯᒪᒻᒪᖔᖅ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ #11: 

 

ᑲᑎᒪᔨᕋᓛᒃ ᐊᑐᓕᖁᔨᕗᑦ ᑖᓐᓇ ᓄᓇᕗᑦ ᒐᕙᒪᖓ ᑭᐅᓕᖅᑲᑦ ᐆᒥᖓ ᐅᓂᒃᑳᓕᐊᒥᓂᕐᒥᒃ, ᓇᓗᓇᐃᖅᑐᐃᖁᓪᓗᒍ 

ᖃᓄᖅ ᐃᓱᒪᑖᖅᑎᒪᒻᒪᖔᑕ ᐱᓪᓗᒍ ᓴᖅᑭᖅᑕᐅᒋᐊᖃᕐᓂᖓ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ ᒪᓕᓪᓗᒍ ᓈᓴᐅᑎᓕᒃ 

27 ᒪᓕᒐᓕᕆᓂᕐᒧᑦ ᐱᓕᕆᕖᑦ ᐱᖁᔭᖓ. 

ᐱᔾᔪᑎ:  ᐱᓕᕆᓂᕆᔭᖏᑦ ᓄᓇᕗᒥ ᒪᓕᒐᕐᓂᐊᓂᕐᒥᒃ ᐊᐅᓚᑦᑎᐊᑎᑦᑎᔩᑦ ᑲᑎᒪᓕᕋᓛᑦ/ᐃᖅᑲᖅᑐᐃᕕᒻᒥ  

ᐊᑐᖅᑏᑦ ᑲᑎᒪᔨᕋᓛᑦ 
 

ᑕᐃᒃᑯᐊ 2016-2017 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᒪᓕᒐᓕᕆᓂᕐᒧᑦ ᐱᓕᕆᕖᑦ ᑲᑎᒪᔨᖏᓐᓄᑦ ᐃᒫᒃ 

ᓇᓗᓇᐃᖅᓯᓯᒪᒻᒪᑕ: 

 

“ᐊᕐᕌᒍᓂ ᐊᓂᒍᖅᓯᒪᔪᓂ ᐊᐅᓚᑦᑎᔨᒻᒪᕆᐅᔪᖅ ᐃᒃᓯᕙᖃᑕᐅᕙᓚᐅᕐᒪᑦ ᒪᓕᒐᕐᓂᐊᓂᕐᒥᒃ ᐊᐅᓚᑦᑎᐊᑎᑦᑎᔩᑦ 

ᑲᑎᒪᔨᕋᓛᖓᓂ, ᑲᑎᒪᔨᖁᑎᖃᖅᑐᓂᒃ ᐊᖏᔪᖅᑲᐅᑎᐅᔪᓂᒃ ᒪᓕᒐᕐᓂᐊᓂᕐᒧᑦ ᐱᓕᕆᕕᖓᓂ, ᑲᓇᑕᒥ 

ᐸᓖᓯᒃᑯᓐᓂᑦ, ᐃᖅᑲᖅᑐᐃᕕᒻᒥ ᐸᓯᑦᑎᔨᓂᒃ ᑲᓇᑕᒥ ᐊᒻᒪᓗ ᐃᖅᑲᖅᑐᐃᔨᐅᖁᑖᓛᖑᔪᖅ ᓄᓇᕗᒥ 

ᐃᖅᑲᖅᑐᐃᔪᓕᕆᔨᒃᑯᓐᓂ.  ᑲᑐᔾᔨᓪᓗᑕ ᐃᖅᑲᖅᑐᐃᔪᓕᕆᓂᕐᒥ ᐃᓱᒫᓘᑎᓕᕆᕙᓚᐅᖅᑐᒍᑦ ᕿᓂᖅᑐᑕ 

ᐊᐅᓚᑦᑎᐊᕈᑎᒃᓴᓂᒃ, ᑮᓇᐅᔭᐃᑦ ᐊᑐᑦᑎᐊᖅᑕᐅᒍᑎᒃᓴᖏᓐᓂᑦ, ᐊᒻᒪᓗ ᐃᖅᑲᖅᑐᐃᕕᒃᑰᕐᓂᖅ ᓄᓇᕗᒥᐅᓄᑦ 

ᐱᔭᕆᐊᑭᓪᓕᑎᒐᓱᐊᖅᑐᒍ. ᑲᑎᒪᔨᕋᓛᑦ ᐊᑕᐅᓯᐊᖅᑐᑎᒃ ᑕᕝᕙᓂ ᐊᕐᕌᒍᒥ ᑲᑎᒪᓯᒪᔪᑦ ᓄᑖᒥᒃ 

ᐊᑎᖃᓕᖅᑐᑎᒃ − ᐃᖅᑲᖅᑐᐃᕕᒻᒥᒃ ᐊᑐᖅᑏᑦ ᑲᑎᒪᔨᕋᓛᖓ.” 

 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᓐᓂᖃᖅᑎᓪᓗᒋ, ᒪᓕᒐᓕᐅᖅᑏᑦ ᑐᓴᕈᒪᓚᐅᕐᒪᑕ ᐅᓪᓗᒥᒧᑦ ᖃᓄᐃᓕᐅᖅᓯᒪᒻᒪᖔᑕ 

ᑖᒃᑯᐊ ᑲᑎᒪᔨᕋᓛᑦ, ᑭᓯᐊᓂᓕ ᐅᖃᐅᔾᔭᐅᔪᔪᑦ ᑖᒃᑯᐊ “ᓄᖅᑲᖅᑎᑕᐅᓯᒪᓕᕐᒪᑕ” ᑭᓯᐊᓂᓕ ᑲᑎᒪᔨᕋᓛᓄᑦ 

ᐅᖃᐅᓯᕆᔭᖓᑦ ᑐᑭᓯᓇᓚᐅᓐᖏᑦᑐᑦ ᖃᓄᖅ, ᖃᖓ, ᐊᒻᒪᓗ ᓱᒻᒪᑦ ᑕᐃᒫᒃ ᐋᖅᑭᑕᐅᓐᓂᕐᒪᖔᖅ.  

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ #12: 

 

ᑲᑎᒪᔨᕋᓛᒃ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖓ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ ᓇᓗᓇᐃᖅᑐᐃᖁᓪᓗᒍ, 

ᐃᓗᓕᖏᓐᓂᓪᓗ, ᖃᓄᐃᓕᖓᓕᕐᒪᖔᑕ ᓄᓇᕗᒥ ᒪᓕᒐᕐᓂᐊᓂᕐᒥᒃ ᐊᐅᓚᑦᑎᐊᑎᑦᑎᔩᑦ ᑲᑎᒪᔨᕋᓛᑦ/ᐃᖅᑲᖅᑐᐃᕕᒻᒥ 

ᐊᑐᖅᑏᑦ ᑲᑎᒪᔨᕋᓛᖓ. 

ᐱᔾᔪᑎ:  ᒪᓕᒐᕐᓂᐊᖅᑎᒥᒃ ᓂᕈᐊᕈᓐᓇᕐᓂᖅ 
 

ᓈᓇᐅᑎᓕᒃ 40 ᒪᓕᒐᓕᕆᓂᕐᒧᑦ ᐱᓕᕆᕖᑦ ᐱᖁᔭᖓ ᐃᒪᐃᒍᓐᓇᑎᑦᑎᒻᒪᑦ: 

 

ᐱᔪᓐᓇᐅᑎᖓ ᐊᖏᖅᑕᐅᔪᓐᓇᖅᑑᑉ ᐃᓅᑉ 

40. ᐊᖏᖅᑕᐅᔪᓐᓇᖅᑐᖅ ᕿᓇᑐᐃᓐᓇᖅ ᐃᖅᑲᖅᑐᕋᒃᓴᓕᐊᖑᑉᐸᑦ ᐱᕋᔭᓐᓂᕐᒧᑦ, ᐊᓯᐊᓂ ᐱᕋᔭᓐᓂᐅᔪᒥᒃ 

ᓇᓗᓇᐃᖅᑕᐅᓯᒪᓐᖏᑦᑐᒥᒃ, ᐊᖏᓂᖅᐹᖓᒍᑦ ᐃᓅᓯᓕᒫᖅ ᐊᓄᓪᓚᒃᓯᐊᖑᔪᓐᓇᕐᓗᓂ, ᑕᐃᓐᓇ 

ᐊᖏᖅᑕᐅᔪᓐᓇᖅᑐᖅ ᓂᕈᐊᕈᓐᓇᖅᑐᖅ ᐅᕝᕙᓘᓐᓃᑦ ᓴᐳᓐᓂᐊᖅᑎᖓ ᓂᕈᐊᕈᓐᓇᖅᑐᖅ ᓇᓕᐊᓐᓂᑐᐃᓐᓇᖅ 

ᒪᓕᒐᕐᓂᐊᖅᑎᐅᔪᒥᒃ ᓄᓇᕗᒥ ᓄᓇᖃᖅᑐᒥᒃ ᐊᑐᐃᓐᓇᐅᔪᒥᒃ ᑭᒡᒐᖅᑐᐃᔪᒪᓗᓂᓗ ᑖᒃᓱᒥᖓ 

ᐊᖏᖅᑕᐅᔪᓐᓇᖅᑐᒥᒃ ᐃᑲᔪᖅᑕᐅᓂᕐᒧᑦ.  

  

ᓰᑏᕝᕙ 2014-ᒥ, ᑲᑎᒪᔨᖏᑦ ᒪᓕᒐᓕᕆᓂᕐᒧᑦ ᐱᓕᕆᕖᑦ ᑲᑎᒪᔨᖏᑦ ᐊᖏᖅᓯᔪᒻᒪᑕ ᐋᖅᑭᒋᐊᖅᑕᐅᓯᒪᔪᓂᒃ 

ᐱᕋᔭᓐᓂᕐᒧᑦ ᓴᐳᔾᔨᔨᖃᕐᓂᕐᒧᑦ ᐊᑐᐊᒐᕐᒥᒃ.  

 

ᑭᓯᐊᓂᓕ ᑕᐃᒪᐃᓕᖓᒐᓗᐊᖅᑎᓪᓗᒍ, ᐃᓗᓕᖓ ᓈᓴᐅᑎᓕᒃ 5.1 ᒪᓕᒐᓕᕆᓂᕐᒧᑦ ᐱᓕᕆᕖᑦ ᑲᑎᒪᔨᖏᑕ 

ᐱᕋᔭᓐᓂᕐᒧᑦ ᒪᓕᒐᕐᓂᐊᖅᑎᖃᖅᑎᑦᑎᓂᖅ ᐊᒻᒪᓗ ᐃᑲᔪᖅᑕᐅᓂᕐᒧᑦ ᐊᖏᖅᑕᐅᔪᓐᓇᖅᑐᓄᑦ ᐊᑐᐊᒐᖓ, ᑖᓐᓇᑦᑕᐅᖅ 

ᐊᖏᖅᑕᐅᔪᔪᖅ ᑲᑎᒪᔨᓄᑦ ᓰᑏᕝᕙ 14−ᒥ, ᐃᒫᒃ ᓇᓗᓇᐃᖅᓯᓯᒪᒻᒥᒻᒪᑦ: 

 

“ᐱᑕᖃᓐᖏᓐᓂᖓᓄᑦ ᓄᓇᕗᒥ ᓄᓇᖃᖅᑐᒥᒃ, ᐃᒻᒥᒃᑯᑦ ᓇᒻᒥᓂᖃᐅᑎᓕᒻᒥᒃ ᐱᕋᔭᑦᑐᒥᓂᓕᕆᔨᒥᒃ 

ᒪᓕᒐᕐᓂᐊᓂᕐᒧᑦ ᓴᐳᔾᔨᔨᒥᒃ, ᑖᒃᑯᐊ ᒪᓕᒐᓕᕆᓂᕐᒧᑦ ᐱᓕᕆᕖᑦ ᑲᑎᒪᔨᖏᑦ ᐅᓪᓗᒥᐅᔪᖅ 

ᐱᓕᕆᐊᕆᒋᐊᓕᒥᓂᒃ ᒪᓕᓪᓗᒍ ᓈᓴᐅᑎᓕᒃ 40 ᐱᖁᔭᕐᒥ ... ᑭᓯᐊᓂᓕ ᓈᒻᒪᒋᔭᐅᔪᓂᒃ 

ᐊᒥᓱᕈᕆᐊᑉᓂᖃᖅᐸᑕ ᓄᓇᕗᒥ ᓄᓇᖃᖅᑐᑦ ᐃᒻᒥᒃᑯᑦ ᓇᒻᒥᓂᖃᐅᑎᓖᑦ ᐱᕋᔭᑦᑐᒥᓂᓕᕆᔩᑦ 

ᒪᓕᒐᕐᓂᐊᓂᕐᒧᑦ ᓴᐳᔾᔨᔩᑦ ᐱᓂᕆᐊᖃᕈᒪᓂᖃᖅᑐᓂᒃ ᓈᓴᐅᑎᓕᒃ 40−ᒥᒃ ᐊᑖᓃᑦᑐᓂᒃ, ᑕᐃᒫᖏᓛᒃ 

ᒪᓕᒐᓕᕆᓂᕐᒧᑦ ᐱᓕᕆᕕᖓᑕ ᑲᑎᒪᔨᖏᑦ ᐱᓕᕆᐊᖃᕈᓐᓇᓕᕋᔭᕐᒪᑕ ᐱᖁᔭᖅᑎᒍᑦ ᒪᓕᒐᑐᐃᓐᓇᖅᑎᒍᓪᓗ 

ᓇᓖᕌᕈᓐᓇᑎᑦᑎᒋᐊᖃᕐᓂᖓᑦ ᒪᓕᒐᕐᓂᐊᖅᑎᒋᔭᐅᒍᒪᔪᒥᒃ, ᑖᓐᓇ ᐊᐅᓚᑦᑎᔨᒻᒪᕆᐅᔪᖅ 

ᐱᔪᓐᓇᐅᑎᖃᖅᑎᑕᑐᐊᖑᓗᓂ ᑎᒃᑯᐊᖅᓯᔪᓐᓇᕐᓗᓂ ᒪᓕᒐᕐᓂᐊᖅᑎᐅᓂᐊᖅᑐᒥᒃ ᑕᐃᒃᑯᓄᖓ ᐃᓅᓯᓕᒫᖅ 

ᑎᒍᔭᐅᓯᒪᓂᕐᒥᒃ ᓵᓐᖓᑦᑎᔪᓄᑦ.”  

 

ᑲᑎᒪᔨᕋᓛᑦ ᑕᒪᑐᒥᖓ ᐊᔾᔨᒌᓐᖏᑎᑦᑎᓂᕐᒥᒃ ᐃᓱᒫᓘᑎᖃᕕᐅᑎᑦᑐᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ #13: 

 

ᑲᑎᒪᔨᕋᓛᒃ ᐊᑐᓕᖁᔨᕗᑦ ᓄᓇᕗ ᒐᕙᒪᖓᑕ ᑭᐅᔾᔪᑎᖓ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ, ᓇᓗᓇᐃᖅᓯᖁᓪᓗᒍ, 

ᐃᓗᓕᖏᓐᓂᓪᓗ ᐅᖃᐅᓯᖃᕐᓗᓂ, ᖃᓄᓪᓚᑦᑖᖅ ᒪᓕᒐᓕᕆᓂᕐᒧᑦ ᐱᓕᕆᕖᑦ ᑲᑎᒪᔨᖏᑦ ᐱᓕᕆᒐᓱᐊᕐᒪᖔᑕ 

ᐱᒐᓱᐊᖅᑐᑎᒃ “ᓈᒻᒪᒋᔭᐅᔪᒥᒃ ᐊᒥᓱᕈᕆᐊᖅᑎᑕᐅᓗᑎᒃ ᓄᓇᕗᒥ ᓄᓇᖃᖅᑐᑦ ᐱᕋᔭᖅᑐᒥᓂᕐᓂᒃ ᓴᐳᓐᓂᐊᕈᓐᓇᖅᑐᑦ 

ᑎᒍᓯᒍᒪᓂᖃᖅᑐᑦ ᓈᓴᐅᑎᓕᐅᑉ 40 ᐃᓗᐊᓃᑦᑐᓂᒃ.” 

ᐱᔾᔪᑎ:  ᑮᓇᐅᔾᔭᒃᓵᖏᑕ ᐊᖏᖅᑕᐅᔪᓐᓇᕐᓂᖏᑦ ᒪᓕᒐᕐᓂᐊᖅᑎᓄᑦ ᐃᑲᔪᖅᑕᐅᓂᐊᕐᓗᓂ 
 

ᐊᑕᐅᓯᐅᓐᖏᑦᑐᖅ ᒪᓕᒐᓕᕆᓂᕐᒧᑦ ᐱᓕᕆᕝᕕᖓᑕ ᑲᑎᒪᔨᖏᑕ ᐊᑐᐊᒐᖏᑦ ᐃᓚᖃᕐᒪᑕ ᑮᓇᐅᔾᔭᒃᓵᕆᔭᐅᔪᓂᒃ 

ᐊᖏᖅᑕᐅᔪᓐᓇᖅᑐᓂᒃ ᓇᓗᓇᐃᖅᑐᖅᑕᐅᓯᒪᔪᓂᒃ. ᑖᓐᓇ ᐊᑐᖅᑕᐅᓲᖅ ᖃᐅᔨᒐᓱᐊᖅᑐᑎᒃ ᐃᑲᔪᖅᑕᐅᔪᒪᓪᓗᓂ 

ᑐᒃᓯᕋᖅᑑᑉ ᐊᖏᖅᑕᐅᔪᓐᓇᕐᓂᖓᓂᒃ ᒪᓕᒐᕐᓂᐊᖅᑎᖃᖅᑎᑕᐅᓂᕐᒧᑦ. 

 

ᐅᓪᓗᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓄᓇᕗᑦ ᒐᕙᒪᖓᑕ ᐱᕐᑯᔭᓕᕆᓂᕐᒧᑦ ᐱᓕᕆᕕᖓᑕ ᓇᓗᓇᐃᖅᓯᓯᒪᒻᒪᑦ ᑖᒃᑯᐊ 

ᒪᓕᒐᓕᕆᓂᕐᒧᑦ ᐱᓕᕆᕖᒃ ᑲᑎᒪᔨᖏᑦ “ᐋᖅᑭᒋᐊᕆᓐᓂᕐᒪᑕ ᒪᓕᒐᕐᓂᐊᖅᑎᓄᑦ ᐃᑲᔪᖅᑕᐅᔪᓐᓇᖅᑐᑦ 

ᑮᓇᐅᔾᔭᒃᓵᕆᒋᐊᓕᖏᑕ ᐊᑐᐊᒐᖓᓂᒃ ᐊᑲᐅᓯᕚᓪᓕᑎᑦᑎᒐᓱᐊᖅᑐᑎᒃ ᖃᐅᔨᓴᖃᑦᑕᓂᕐᓂᒃ ᐊᒻᒪᓗ 

ᓄᑖᕈᕆᐊᖅᓯᓪᓗᑎᒃ ᑮᓇᐅᔾ.ᒃᓵᖑᔪᓐᓇᖅᑐᑦ ᓇᓗᓇᐃᖅᑐᕈᑎᖏᓐᓂᑦ” ᑕᐃᑲᓂ 2017-2018 ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓂ. 

 

ᑲᑎᒪᔨᕋᓛᑦ ᐊᒃᓱᐊᓗᒃ ᐱᒻᒪᕆᐅᑎᑦᑎᒻᒪᑕ ᖃᐅᔨᒪᑦᑎᐊᕋᓱᐊᕐᓂᕐᒥᒃ ᑕᒪᒃᑯᐊ ᑮᓇᐅᔾᔭᒃᓵᖑᔪᓐᓇᖅᑐᑦ 

ᓇᓗᓇᐃᖅᑐᖅᑕᐅᓯᒪᔪᑦ ᐃᓱᒪᖃᕆᐊᖅᓯᒪᒐᓗᐊᕐᒪᖔᑕ ᐃᓅᒐᓱᐊᕐᓂᕐᒧᑦ ᐊᑭᑐᓂᐊᓗᖓᓂᒃ ᓄᓇᕗᒥ ᐊᒻᒪᓗ 

ᐊᑭᑐᓂᐊᓗᐊᓂᒃ ᐃᓄᑐᐃᓐᓇᐃᑦ ᐃᒻᒥᒃᑰᖅᑐᒥᒃ ᒪᓕᒐᕐᓂᐊᖅᑎᖃᕋᓱᐊᖅᑲᑕ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ ᓈᓴᐅᑎᓕᒃ #14: 

 

ᑲᑎᒪᔨᕋᓛᒃ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᓇᓗᓇᐃᖅᑐᐃᑦᑎᐊᖁᓪᓗᒋᑦ, ᐃᓗᓕᖏᓐᓂᓪᓗ, ᒪᓕᒐᓕᕆᓂᕐᒧᑦ ᐱᓕᕆᕖᑦ ᑲᑎᒪᔨᖏᑦ ᖃᓄᐃᑦᑐᓂᒃ ᒪᓕᑉᐸᒻᒪᖔᑕ 

ᐃᓱᒪᑖᕋᓱᐊᖅᑎᓪᓗᒋᑦ ᖃᑦᑎᓂᒃ ᑮᓇᐅᔾᔭᒃᓴᖁᔨᒻᒪᖔᑕ ᐃᑲᔪᕈᓐᓇᖅᑕᒥᓂᒃ ᐅᓪᓗᒥᐅᔪᖅ. 

 

ᑲᑎᒪᔨᕋᓛᒃ ᐊᑐᓕᖁᔨᒃᑲᓂᖅᐳᑦ ᑖᒪᒃᑯᐊ ᑮᓇᐅᔾᔭᒃᓵᖑᔪᓐᓇᖅᑎᑕᐅᔪᑦ ᕿᒥᕐᕈᔭᐅᖃᑦᑕᖁᔭᐅᓪᓗᑎᒃ ᐊᕐᕌᒍᑦ 

ᐱᖓᓱᑦ ᑎᓴᒪᓪᓘᓐᓃᑦ ᓈᒐᐃᑉᐸᑕ. 

ᐱᔾᔪᑎ:   ᒪᓕᒐᓕᕆᓂᕐᒧᑦ ᐱᓕᕆᕝᕖᑦ ᑲᑎᒪᔨᖏᑦᑕ ᐊᑐᐊᒐᖏᑦ ᒪᓕᒐᓕᐅᕐᕕᖕᒧᑦ  

ᓴᖅᑭᑕᐅᖃᑦᑕᕐᓂᖏᑦ 

 

ᒪᓕᒐᓕᕆᓂᕐᒧᑦ ᐱᓕᕆᕝᕖᑦ ᑲᑎᒪᔨᖏᑕ 2016-2017−ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᒪᓐᓇ ᐅᖃᖅᓯᒪᕗᑦ 

“ᐱᖓᓱᓂᒃ ᐃᓚᔮᕇᖕᓂᒃ ᐃᑲᔪᖅᓯᒪᔪᑦ ᐊᔾᔨᒌᓐᖏᑦᑐᓂᒃ ᖃᐅᔨᓴᖅᑕᐅᑎᓪᓗᒋᑦ, ᐃᓚᓕᐅᓪᓗᒍ ᐸᓖᓯᒃᑯᓐᓄᑦ 

ᑎᒍᔭᐅᓯᒪᔪᖅ ᐃᓅᔪᓐᓃᕐᓂᖓ ᐊᒻᒪ ᐃᓅᓯᕐᒥᓂᒃ ᑭᐱᓯᔪᕕᓂᖅ ... ᐊᒻᒪ ᑖᒃᑯᐊ ᑎᒥᐅᔪᑦ ᖃᐅᔨᓴᖅᑕᐅᔭᕆᐊᓕᖕᓂ 

ᐃᓚᒋᔭᐅᖃᑕᐅᕙᓪᓕᐊᑐᐃᓐᓇᖅᖢᑎᒃ, ᑕᒪᓐᓇᓗ ᐱᔭᕐᓂᓐᖏᑦᑐᖅᓯᐅᕐᓇᖅᓯᒪᓪᓗᓂ, ᐱᓗᐊᕐᓗᒍ ᖃᐅᔨᓵᖑᔪᑦ 

ᑎᒥᐅᔫᑉ ᐱᔭᒃᓴᖅᑖᕆᓯᒪᔭᖏᑕ ᐃᓚᒋᔭᐅᓂᖏᑦ ᐃᓚᒋᔭᐅᖃᑕᐅᓐᖏᓐᓂᖏᓪᓘᓐᓃᑦ. “  ᓄᓇᕗᑦ ᒐᕙᒪᒃᑯᑦ 

ᒪᓕᒐᓕᕆᔨᒃᑯᑦ ᐱᓕᕆᕝᕕᐊ ᐅᖃᖅᓯᒪᔪᖅ ᑖᒃᑯᐊ ᒪᓕᒐᓕᕆᓂᕐᒧᑦ ᐱᓕᕆᕝᕖᑦ ᑲᑎᒪᔨᖏᑦ “ᐋᖅᑭᒃᓯᓚᐅᖅᑐᑦ 

ᖃᐅᔨᓴᐃᖃᑕᐅᓂᕐᒧᑦ ᐊᑐᐊᒐᕐᒥᒃ” 2017-2018 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

  

ᓄᓇᕗᑦ ᒐᕙᒪᒃᑯᓐᓄᑦ ᐱᓕᕆᕕᒋᔭᐅᔪᖅ ᒪᓕᒐᓕᕆᔨᒃᑯᑦ ᒫᓐᓇ ᐱᓕᕆᐊᕆᓂᐊᕐᓂᖏᑕ ᐸᕐᓇᐅᑎᖏᑦ ᐅᖃᖅᓯᒪᖕᒥᔪᑦ 

ᑖᒃᑯᐊ ᒪᓕᒐᓕᕆᓂᕐᒧᑦ ᐱᓕᕆᕝᕖᑦ ᑲᑎᒪᔨᖏᑦ “ᐋᖅᑭᒋᐊᖅᓯᓚᐅᖅᑐᑦ ᑮᓇᐅᔭᖅᑖᖅᑎᑕᐅᔪᓐᓇᖅᑐᑦ ᐊᑐᐊᒐᖏᓐᓂᒃ 

ᐊᒻᒪ ᑐᑭᒧᐊᕈᑎᖏᓐᓂᒃ ᖃᐅᔨᓴᐃᓂᖅ ᐱᐅᓯᒃᑲᓐᓂᕈᓐᓇᕐᓂᐊᕐᒪᑦ ᐊᒻᒪ ᓄᑖᓐᖑᕆᐊᖅᑎᑕᐅᓚᐅᖅᖢᑎᒃ 

ᑮᓇᐅᔭᓕᕆᓂᕐᒧᑦ ᑐᑭᒧᐊᕈᑏᑦ” 2017-2018 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  ᓄᓇᕗᑦ ᒐᕙᒪᒃᑯᓐᓄᑦ 

ᐱᓕᕆᕕᒋᔭᐅᔪᖅ ᒪᓕᒐᓕᕆᔨᒃᑯᑦ ᒫᓐᓇ ᐱᓕᕆᐊᕆᓂᐊᕐᓂᖏᑕ ᐸᕐᓇᐅᑎᖏᑦ ᐅᖃᖅᓯᒪᖕᒥᔪᑦ ᒪᓕᒐᓕᕆᓂᕐᒧᑦ 

ᐱᓕᕆᕝᕖᑦ ᑲᑎᒪᔨᖏᑦ “ᑎᑎᕋᕐᖓᖅᓯᒪᓕᖅᑐᑦ ᐸᕝᕕᓴᐃᑦᑕᐃᓕᒪᓂᕐᒧᑦ ᐊᑐᐊᒐᕐᒥᒃ” ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

2017-2018 ᐊᑐᖅᑎᓪᓗᒍ.   

 

 

ᑲᑎᒪᔨᕋᓛᑦ ᐊᑐᓕᖁᔭᖓ ᓈᓴᐅᑎᓕᒃ #15: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓚᖃᖁᓪᓗᒋᑦ 

ᒪᓕᒐᓕᕆᓂᕐᒧᑦ ᐱᓕᕆᕝᕖᑦ ᑲᑎᒪᔨᖏᑕ “ᖃᐅᔨᓵᖑᔪᓂ ᐃᓚᐅᓂᐊᕐᓂᕐᒧᑦ ᐊᑐᐊᒐᕐᓂᒃ,” “ᒪᓕᒐᕐᓂᐊᕐᓂᕐᒧᑦ 

ᑮᓇᐅᔭᑎᒍᓪᓗ ᐃᑲᔪᖅᑕᐅᔪᓐᓇᖅᑐᑦ ᐊᑐᐊᒐᖓᓂᒃ” ᐊᒻᒪ “ᐸᕝᕕᓴᐃᑦᑕᐃᓕᒪᓂᕐᒧᑦ ᐊᑐᐊᒐᕐᓂᒃ.” 

 

 

 

 


